
गुगल, मेटानंतर 
आता अ‍ॅक्सेंचरची 

नोकरकपात
आधुनिक केसरी न्यूज 

 मुंबई  :  आयटी क्षेत्रातली दिग्गज कंपनी अ‍ॅक्सेंचर 
त्यांच्या १९,००० कर्मचाऱ्यांना कामावरून कढून 
टाकणार आहे. आयटी क्षेत्रातली दिग्गज कंपनी 
अ‍ॅक्सेंचरने त्यांच्या कर्मचाऱ्यांना मोठा धक्का दिला 
आहे. जगावर मंदीचे काळे ढग साचलेले असताना 
जगभरातील अनेक लहान-मोठ्या कंपन्यांमधील 
कर्मचारी कपातीच्या घटना थांबण्याचं नाव घेत नाहीयेत. 

अशातच आता 
अ‍ॅक्सेंचरदेखील 
कर्मचारी कपात 
करणार आहे. 
कंपनीने आज 
(२३ मार्च) म्हटलं 
आहे की, “ते 
त्यांच्या १९,००० 
कर्मचाऱ्यांना 
कामावरून 
काढणार आहेत.”

अ‍ॅक्सेंचर 
कंपनीच्या 
एकूण कर्मचारी 
संख्येपैकी २.५ 
टक्के कर्मचाऱ्यांची 
कपात केली जाणार 

आहे. ग्लोबल इकोनॉमिक आउटलूकला कंपनीने 
यासाठी जबाबदार ठरवलं आहे. याशिवाय कंपनीने 
त्यांच्या वार्षिक महसूल आणि नफ्यासंदर्भात जाहीर 
केलेले अंदाज देखील कमी केले आहेत. तंत्रज्ञान बजेट 
कपातीच्या चिंतेमुळे कंपनीने हा अंदाज कमी केल्याचं 
बोललं जात आहे.  अ‍ॅक्सेंचरला वाटतंय की, लोकल 
करन्सीमध्ये वार्षिक महसुलात ८ ते १० टक्के वाढ 
होईल. पूर्वी ही वाढ ८ ते ११ टक्के इतकी होती. तिसऱ्या 
तिमाहीचा महसूल १६.१ अब्ज डॉलर्स ते १६.७ अब्ज 
डॉलर्सच्या दरम्यान, असेल असे  
कंपनीला वाटते.
तिसऱ्या तिमाहीबद्दल कंपनीचा अंदाज

Accenture ने त्यांच्या निवेदनात म्हटलं आहे 
की, “आम्हाला आशा आहे की, आर्थिक वर्ष २०२३ च्या 
तिसऱ्या तिमाहीमध्ये आमचा महसूल हा १६.१ अब्ज 
डॉलर्स ते १६.७ अब्ज डॉलर्स इतका असेल. जो स्थानिक 
चलनात ३ ते ७ टक्क्यांनी वाढला आहे.”

१९,००० 
कर्मचाऱ्यांना 
कामावरून 

काढणार 

आधुनिक केसरी न्यूज 

मुंबई : राष्ट्रीय तपास यंत्रणा (NIA) गजवा-
ए-हिंद प्रकरणात आक्रमक झाली आहे. याप्रकरणी 
एनआयएने आज तीन राज्यात सात ठिकाणी छापेमारी 
केली. यामध्ये महाराष्ट्र, गुजरात आणि मध्य प्रदेश 
या राज्यांचा समावेश आहे. गजवा-ए-हिंद संघटना 
दहशतवादी अल कायदा संघटनेसोबत काम करत 
असल्याचा आरोप आहे. देशविरोधी कारवाई 
केल्याच्या माहितीवरुन धाडी मारण्यात आल्या आहेत. 
हिंसक दहशतवादी कारवाया करण्यासाठी सोशल 
मीडिया प्लॅटफॉर्मवरुन तरुणांचे ब्रेन वॉश केले जाते. 
त्यामुळेच एनआयएने आज तीन राज्यात सात ठिकाणी 

छापेमारी केली असून काही जणांची चौकशी केली. 
राष्ट्रीय तपास यंत्रणाने (NIA)महाराष्ट्र आणि 

गुजरातमध्ये प्रत्येकी तीन तीन ठिकाणी छापेमारी केली 
तर मध्य प्रदेशमध्ये एका ठिकाणी धाड टाकली.  द 
हिंदूच्या रिपोर्ट्सनुसार, एनआयएने आज गजवा-ए-
हिंद प्रकरणी नागपुरात तीन ठिकाणी छापेमारी केली. 
आज पहाटे चारच्या सुमारास एनआयचे दिल्लीतून 
आलेले 20 अधिकारी आणि कर्मचाऱ्यांचे पथक 
नागपुरातील सतरंजीपुरा परिसरातील बडी मशीद 
परिसरात दाखल झाले. त्यांनी गुलाम मुस्तफा नावाच्या 
व्यक्तीचा शोध सुरु केला.

 एनआयएला माहिती मिळाली होती की, तो 
याच बडी मशीद परिसरात भाड्याने राहत आहे. 

या छाप्यादरम्यान नागपूर पोलिसांच्या गुन्हे शाखेचे 
अधिकारी-कर्मचारी देखील हजर होते. कोणताही 
अनुचित प्रकार घडू नये यासाठी परिसरात कडेकोट 
सुरक्षा तैनात करण्यात आली होती.

22 जुलै 2022 रोजी गजवा ए हिंद प्रकरणी 
बिहारमधील फुलवारीशरीफ पोलिस स्टेशनमध्ये गुन्हा 
केला होता. फुलवारीशरीफ प्रकरणातील तपासाबद्दल 
एनआयए म्हणाले होते की,  ‘मरगुब अहमद दानिश हा 
आरोपी कट्टरपंथी विचारधारा असणारा व्यक्ती आहे. 
तो गजवा ए हिंद या व्हॉट्सअॅप ग्रुपच्या माध्यामातून 
ब्रेन वॉश करतो. त्याशिवाय तो अनेक परदेशी 
संस्थांच्या संपर्कात होता. गजवा ए हिंद हा व्हॉट्सअॅप 
ग्रुपही मरगुब अहमद दानिश यानेच तयार केला होता.’ 

गजवा-ए-हिंदविरोधात एनआयए आक्रमक
महाराष्ट्र, गजुरात अन् मध्य प्रदेशमध्येही छापमेारी

‘ही’ आपल्या महाराष्ट्राची संस्कृती नाही... 
विधिमंडळ कार्यक्षेत्रात असा प्रकार घडता कामा नये : अजित पवार 

आधुनिक केसरी न्यूज 

मुंबई  :  विधीमंडळाच्या आवारात कॉंग्रेस नेते 
राहुल गांधी यांच्या प्रतिमेला सत्ताधारी आमदारांकडून 
जोडे मारण्याचा प्रकार झाला ही आपल्या महाराष्ट्राची 
संस्कृती नाहीय... ही महाराष्ट्राची परंपरा नाहीय असे 
सांगतानाच रस्त्यावर लोक जे काही करतात तो ज्याचा 
- त्याचा प्रश्न असतो परंतु विधीमंडळ कार्यक्षेत्रात 
असा प्रकार घडता कामा नये अशी मागणी विरोधी 
पक्षनेते अजित पवार यांनी आज सभागृहात केली.

 अशाप्रकारच्या घटना कुठल्याही परिस्थितीत 
विधीमंडळाच्या परिसरात दोन्ही सभागृहाच्या 

सदस्यांकडून घडता कामा नये आणि ते घडू नये 
म्हणून तातडीने पाऊले विधानसभा अध्यक्षांनी व 
मुख्यमंत्र्यांनी उचलली पाहिजे असे सांगतानाच जोडे 
मारण्याच्या घटनेचा तीव्र निषेध अजित पवार यांनी 
यावेळी केला. 

\अधिवेशन व्यवस्थित चालावे यासाठी आम्ही 
प्रयत्न करत आलो आहोत. आतापर्यंत अधिवेशन 
व्यवस्थित सुरू होते. मात्र आज विधानभवनाच्या 
पायर्‍यांवर सत्ताधारी एक बॅनर घेऊन बसले 
होते. त्यावर कॉंग्रेस पक्षाचे नेते राहुल गांधी यांचा 
फोटो होता. त्या फोटोला जोडे सत्ताधारी आमदार 
विधीमंडळाच्या कार्यक्षेत्रात मारत होते. हे विधीमंडळ 

अध्यक्ष व सभापती यांच्या अखत्यारीत येते. अध्यक्ष 
महोदय आणि उपमुख्यमंत्री आज कॉंग्रेस नेत्यांबद्दल 
अशाप्रकारची गोष्ट सत्ताधारी आमदारांकडून घडली 
आहे. उद्या विरोधी पक्षाकडून देखील घडेल. प्रत्येक 
पक्षाचे राष्ट्रीय नेते म्हणून काम करतात. तुमच्या 
पक्षांचा नेत्यांचा अभिमान आहे तसा आम्हालाही 
आमच्या नेत्यांचा अभिमान आहे. अशी जोडे 
मारण्याची पध्दत विधीमंडळ आवारात सुरू 
झाली तसे दुसर्‍या कुणाच्या तरी फोटोला जोडे 
मारले तर कुणालाच आवडणार नाही आणि 
आम्हालाही ते पटणार नाही असेही अजित पवार 
यांनी सरकारला सुनावले.



नामाचे प्रेम का येत नाही ?
आधुनिक केसरी 

आज इतकी वर्षे होऊन गेली तरीसुद्धा 
ज्ञानेश्वर, तुकाराम, समर्थ रामदास 
यांच्यासारख्या थोर संतांचे नाव टिकून राहिले 
आहे. याचे खरे कारण हे की, त्यांचे नामावर 
अत्यंत प्रेम होते. या सर्व संतांच्या वचनांवर 
आपण विश्वास ठेवतो. त्यांच्याप्रमाणे नामाचे 
प्रेम आपल्यालाही यावे असे आपल्याला वाटते. 
पण ते प्रेम आम्हाला का उत्पन्न होत नाही, 
याचा विचार आपण करायला पाहिजे. त्या 
नामाला उपमा देताना, ते अमृतापेक्षाही गोड 
आहे असे त्यांनी सांगितले. नामाला अमृताची 
उपमा देताना, त्या अमृताच्या पलीकडे दुसरी 
गोष्टच नाही असे आपण म्हणतो. मग त्या 
नामाचे प्रेम आम्हाला का बरे नसावे ? तर त्या 
नामाच्या आड काही तरी येत असले पाहिजे 
हे खास. ज्याप्रमाणे आपण तोंडात साखर 
घातल्यावर आम्हाला जर ती गोड लागली 
नाही, तर तो दोष साखरेचा नसून आमच्याच 
तोंडाला चव नाही असे आपण म्हणतो, 
त्याप्रमाणे नामाची गोडी आमच्या अनुभवाला 
येत नसेल, तर आमच्यामध्येच काही तरी दोष 

असला पाहिजे खास. 
नामाचे प्रेम येण्याला बहुतेक लोक काही ना 
काही अडचणी सांगतात. कुणाला विचारले, 
“नामाचे प्रेम का येत नाही ?” तर तो सांगतो, 
“माझे लग्न झाले नाही. ते होऊन प्रपंच, 
मुलेबाळे हे सर्व झाल्यावर मला नामाचे प्रेम 

येईल.” पण लग्न करून मुलेबाळे असलेल्या 
किती लोकांना नामाचे प्रेम लागले आहे ? 
कोणी म्हणतो, “पैसा नाही म्हणून प्रपंचाची 
काळजी वाटते आणि नामाचे प्रेम येत नाही.” 
परंतु अगदी भरपूर पैसा असलेल्या किती 
लक्षाधीशांनी नामाचे प्रेम मिळविले आहे ? 

कोणी म्हणतो, “या प्रपंचात बायकोमुले, 
आजारपण, शेतीवाडी यांच्या व्यापामुळे 
आम्हांला नामाचे प्रेम लागत नाही;” तर कोणी 
म्हणतो, “प्रपंचात राहून मला आता कंटाळा 
आला आहे; मी आता संन्यास घेतो, म्हणजे 
मला नामाचे प्रेम येईल;” तर कोणी प्रापंचिक 
दु:खाला कंटाळून अगदी आत्महत्या करायला 
निघतो. अशा रीतीने, सर्वजण ज्या परिस्थितीत 
असतात त्या परिस्थितीत नामस्मरणाला 
अडचणच सांगत असतात. नामाचे प्रेम न 
यायला खरोखरच परिस्थिती कारणीभूत आहे 
का, याचा विचार आपण करायला पाहिजे. 
मला वाटते, नामाचे प्रेम न यायला खरोखर 
कारण कोणते असेल, तर भगवंत हवा असे 
आम्हाला मनापासून वाटतच नाही. भगवंत 
हवा आहे असे वाटणे, हे खरोखर भाग्याचे 
लक्षण आहे. तुम्हाला खरोखरच भगवंत हवा 
आहे असे वाटू लागले म्हणजे त्या हवेपणातच 
त्याच्या प्राप्तीचा मार्ग दिसू लागेल. 
आजचे बोधवचन आहे - नामाची गोडी 
अशी विलक्षण आहे की, ज्याला ती 
लागली त्याला स्वतःचे भान राहात नाही. 
म्हणून नामाला वाहून घ्यावे. 

 आधुनिक केसरी 

यातील बरीच मंडळी बऱ्याच वर्षांनी भेटत असल्याने 
त्यांच्याशी बोलणे क्रमप्राप्त होते. त्यामुळे जेवणानंतर आराम 
करण्याचा जो प्रामाणिक विचार माझ्या मनात आला होता, 
त्याला मी थोडा आवर घातला. मनात म्हटलं, ' जाऊ द्या 
यार, आराम काय आपण नेहमीच करतो. जरा सगळ्यांशी 
गप्पा मारू.'  त्याप्रमाणेच झाले. थोड्या गप्पा टप्पा, बाहेर 
इकडे तिकडे चकाट्या पिटणे यात छान वेळ गेला. तोपर्यंत 
चार वाजले होते. आता सीमांत पूजनाचा कार्यक्रम होता. 
त्यासाठी पुन्हा ड्रेस वगैरे घालून तयार झालो. साधारण सहा 
वाजेपर्यंत तोही कार्यक्रम आटोपला. नाश्ता, जेवण, चहा, 
सीमांत पूजन आदींच्या वेळा काटेकोरपणे पाळल्या जाताना 
पहिल्यांदाच पाहत होतो.  कार्यक्रम आटोपला. हिवाळा 
असल्याने अंधार लवकर पडायला सुरुवात झाली होती. 
दिवस मावळला होता आणि त्याबरोबरच आराम करण्याचा 

विचारही मावळला. आता रात्रीच छानपैकी झोप मिळेल असा 
पोक्त विचार करून जेवणाच्या वेळेपर्यंत सगळ्यांशी छान 
गप्पा झाल्या. रात्रीच्या जेवणाचे काउंटर्स बाहेरच्या बाजूला 
मंडपात लावले होते. पाणीपुरी, शेवपुरी, टोमॅटो सूप पासून 
तर मुख्य जेवणापर्यंतच्या सगळ्या खाद्यपदार्थांची रेलचेल 
होती. जो ज्याला जे आवडेल त्याच्यावर ताव मारत होता. 
पोटाचा विचार करण्यापेक्षा यजमानांनी इतके विविध पदार्थ 
ठेवले आहेत, त्यांचाही जरा विचार करावा, त्या पदार्थांनाही 
न्याय द्यावा असा प्रामाणिक विचार बहुतेक मंडळी करताना 
दिसत होती. मला त्यांच्या या न्यायप्रियतेचे कौतुक वाटले. 
अशा रीतीने जेवणं वगैरे आटोपून रूममध्ये परत येईपर्यंत 
साडेनऊ दहा झाले. रूममध्ये दोन दोन डबलबेड असल्याने 
चार माणसांची सोय होतीच. चार जण येऊन दाखलही झाले 
होते. पण ऐनवेळी आणखी एक जण आल्यावर एका बेडवर 
तीन जण अशी तडजोड करण्यात आली. माझ्या बेडवर मात्र 
सुदैवाने आम्ही दोघेच जण होतो.

विश्वास देशपांडे 
संपर्क  क्र. 9403749932

उगवतीचे रंगउगवतीचे रंग

तुकाराम गाथा
आधुनिक केसरी 

मानदंभासाठीं । केली अक्षरांची आटी ॥२॥
तप करूनि तीर्थाटन । वाढविला अभिमान ॥३॥

वांटिलें तें धन । केली अहंता जतन ॥४॥
तुका म्हणे चुकलें वर्म । केला अवघा चि अधर्म ॥५॥

संवसारतापें तापलों मी देवा । करितां या सेवा कुटुंबाची ॥१॥
म्हणऊनी तुझे आठविले पाय । ये वो माझे माय पांडुरंगे ॥ध्रु.॥

सुप्रभात
शुक्रवार, २४ मार्च २०२३ २

घराघरात स्वर्वेद, मनामनांत 
स्वर्वेद, जनमनांत स्वर्वेद !

काम अगिन के उदय में, अन्तर घट ॲंधियार ।  
 बुद्धि विद्या सारी गयी, तन मणि जिवन 

संहार ।।०२।। (स्वर्वेद तृतीय मण्डल नवम 
अध्याय) ०३/०९/०२  

मूळ भाष्याचा मराठी अनुवाद  :
काम-अग्नी म्हणजेच विषय-भोगाची प्रबळ इच्छा 
उत्पन्न झाल्यावर अंतर-शरीरात अंधःकार  होतो. 
चांगलं-वाईटाचं भान कामी पुरूषास राहात नाही. 
अविवेकाच्या सागरात बुडून तो महा-अनर्थ करून 
बसतो. त्याची विषय-इच्छा इतकी प्रबळ होऊन 
जाते की  त्या आवरणामुळे बुद्धी आणि विद्या सर्व 
नष्ट होते ज्यामुळे तो स्वतः अनियंत्रित होउन उचित-
अनुचिताचं भान न ठेवता सर्वस्व नष्ट करून कामेच्छा 

पूर्ण करतो.

स्वर्वेद रचनाकार 
अनन्त श्री सद्गुरू 
सदाफल देवजी 

महाराज 

संदर्भ : हा ग्रंथ तुम्हाला हवा असल्यास वाॅट्स‌ॲप करा 
८५५४८८३१६६.

निरूपण 

डॉ. चन्द्रहासशास्त्री 
सोनपठेकर

आधुनिक केसरी 

न तस्य जायते चिन्ता
दुःखं भयं पुनश्च वा।
युवयोः कृपया भक्तो
मृगेन्द्र इव जीवति॥4॥
आणि त्याला चिन्ता 

दुःख किंवा भय पुनः उत्पन्न 
होत नाही. तुमच्या दोघांच्या 

कृपेने भक्त सिंहासारखे जगतो.

आधुनिक केसरी 

शिक्षणाची महती गाणाऱ्या हल्लीच्या शिक्षण महर्षींना स्वतः 
शिक्षण घ्यावं असं कधी वाटलं नसावं हे त्यांच्या वक्तृत्वाची एखादी 

छोटीशी झलक बघितल्यावरच 
कळतं. नुसते विचार महान 
असून चालत नाही, त्या बरोबर 
वक्तृत्वाचं कौशल्य देखील अंगी 
असावं लागतं; ते शिक्षणामुळे 
समृद्ध होतं. ह्या शिक्षण महर्षींनी 
स्वतःला सिद्ध करण्यापेक्षा प्रसिद्ध 
होण्यावरच अधिक भर दिलेला 
दिसून येतो. काहीवेळा तर ह्यांच्या 
शिक्षण संस्थेत अभ्यासक्रम हीच 
त्यांची विक्री करण्याची प्रोडक्ट 
(उत्पादनं) असतात. विद्यार्थी 

म्हणजे त्यांच्यासाठी रॉ मटेरीअल (कच्चा माल) असतं; शिक्षक 
म्हणजे त्यांच्या उद्योगातील लेबर (कामगार) असल्याप्रमाणे त्यांना 
राबवलं जातानादिसून येतं. त्यांच्या शिक्षणाच्या फॅक्टरीत देशी विदेशी 
विविध ठिकाणाहून कच्चा माल (विद्यार्थी) आयात केला जात 
असतो. त्याचा पुरवठा करणारे अनेक दलाल, विक्रेते (काउन्सेलर) 
जगभर आपापली दुकाने थाटून बसलेले असतात. ह्यांच्यातील व्यवहार 
सौदेबाजी पद्धतीनं वर्षभर सुरु असतात. उलाढाल देखील कोटीच्या 
कोटी उड्डाणे मारणारी असते. अनेक ठिकाणी टक्के टोणपे खाणारे 
विध्यार्थी, त्यांचे पालक ह्या दलालांच्या पुढ्यांत त्यांच्या आयुष्यभराच्या 
कमाईच्या थैल्या रिकाम्या करतात. काहीवेळा पालक देखील त्यांच्या 
मुलाबाळांनी स्वतःला सिद्ध करण्याची जिद्द मनांत बाळगावी म्हणून 
नाही, तर केवळ ह्या सौदेबाजीच्या माध्यमातून भल्यामोठ्या पदव्या 
खरेदी करून प्रसिद्ध व्हावं म्हणून तसं करतात. एकाच अभ्यासक्रमाला 
नाविन्यपूर्ण लेबल्स लावून फसव्या जाहिराती करून, मोठमोठी 
आमिषे दाखवून आपल्या जाळ्यांत ओढणाऱ्या अलीकडच्या काळांत 
नव्यानं उदयास आलेल्या शिक्षण विषयक औद्योगिक संस्था जगभरांत 
आपल्या शाखांचं जाळं निर्माण करून आपल्या जाळ्यांत अनेकांना 
अडकवतात, ह्याची जाणीव आपल्याला होत नाही, हीच आश्चर्याची 
बाब आहे.

आनंदी 
पहाट

विद्यावाचस्पती विद्यानंद 
संपर्क  क्र. 7709612655

स्वतःला सिद्ध करण्याची   
जिद्द असावी

श्रवणनिरूपण

सौ. उज्ज्वला धर्माधिकारी 
संपर्क  क्र.  7588235646

आधुनिक केसरी 

कुणी सुंदर निसर्ग चित्र रंगवतो तर कुणी सदाचाराची पेरणीं 
समाजमानावर करून सभ्य ,सुसंस्कृत 
समाज निर्माण करण्यासाठी झटतो. 
*शिक्षण,रोजगार आरोग्य,शेती,वैज्ञानिक 
दृष्टिकोन ठेऊन केलेले नवनवीन 
प्रयोग,अंराळ संशोधन,पायाभूत सुविधा, 
बालकांचे आणि प्रौठांचे प्रश्न,अशा 
वेगवेगळ्या प्रकारच्या म्हणजेच मानवी 
जीवनातील आवश्यक गोष्टींचा अभ्यास 
करून माणुसधर्म निभावला पाहिजे. हे 
सर्व परमार्थाची जाणीव अंगात असेल 
तरचं शक्य होईल.त्यासाठी भक्तिमार्गाची 

पुस्तके वाचावीत.काही लोकांना उगाचचं विनाकारण खुसपट काढून 
भांडण,वादावादी करायच सवय असते अशी माणसं खरी नव्हेत. ज्या 
निरूपणात आत्मज्ञानाचे विवेचन नाही ते निरूपण नाही. साधकाने 
परमार्थाचे ग्रंथ अभ्यासवेत.सगळेचं ग्रंथ चांगलेच असतात पण 
आत्मज्ञानाससठी अध्यात्मिक ग्रंथचं उपयोला येतात.माणूस आत्मज्ञाना 
पर्यन्त कस पोहचतो  ज्या ग्रंथामध्ये शाश्वत काय अशाश्वत काय यांचे 
विवेचंन सार व असार कोणते हे सांगितले जाते माणूस विवेबुद्धीचा वापर 
करून आत्मजज्ञाना पर्यन्त पोहचतो.

 लग्नाला  लग्नाला 
जातो मी जातो मी 

 

आधुनिक केसरी 

आयुष्याचे सोने | अभंगात ||
ताल सूर लय | गीताचा हा आत्मा ||

सांगे परमात्मा | गीताराग ||१||
घडावा संवाद | मनाचा आत्म्याशी || 

गुज इतरांशी | करू नये ||२||
अनाहत नाद | गुंजता अंतरी ||
डोले चराचरी | आत्माराम ||३||

श्वासाचे चालणे | नादब्रह्म होता ||
ज्ञानेश्वरी-गाथा | वर्म झाली ||
समेवर यावे | जगण्याचे गाणे ||
आयुष्याचे सोने | अभंगात ||५||

प्रा.ज्ञानेश्वर कुलकर्णी (वतनी) 
संपर्क  क्र. ९४०३०२९१७८

विश्वव्यापी मराठी दैनिक शुक्रवार, २४ मार्च २०२३

बीमारियों से बचने के लिए बीमारियों से बचने के लिए 
अपनी इम्युनिटी बढ़ाएंअपनी इम्युनिटी बढ़ाएं

गहू मळणीसाठी शेतकऱ्यांची धडपड!
ढगाळ वातावरणामुळे शेतकऱ्यांची हार्वेस्टरला पसंती..!

आधुनिक केसरी न्यूज 

सय्यद आरेफ़
पिशोर : कन्नड तालुक्यातील ग्रामीण भागात 
सध्या सर्वत्र रब्बी पिकांची काढणी तसेच 
मांडण्याची लगबग शेतकरी जोरात करीत 
असल्याचे चित्र दिसत आहे, परिसरात गव्हाचे 
उत्पादन घेत असलेल्या शेतकऱ्यांनी मका 
हरभरा सूर्यफूल गहू मळणी ची लगबग सुरू 
केली आहे, उन्हाची तीव्रता बघता परिसरात 
मजुरांची कमी दिसून येत आहे.
     याला फाटा देत शेतकऱ्यांनी हार्वेस्टर 
यंत्राच्या सहाय्याने गहू काढन्यास जास्त प्राधान्य 
देत असल्याचे चित्र दिसत आहे, परिसरात दोन 
दिवसांपासून ढगाळ वातावरण असल्यामुळे 
हातातोंडाशी आलेला घास हिरावला च्या 
भितीमुळे गव्हाची कापणी करण्यासाठी हारवेस्टर 
मशीन चा वापर करण्यावर शेतकऱ्यांचा कल 
जास्त प्रमाणात दिसत आहेत, परिसरात मोठ्या 
प्रमाणावर हरियाणा, पंजाब या राज्यातून 
हार्वेस्टर यंत्र दाखल झाले आहे, पारंपरिक शेती 
करणारा शेतकरी आता गव्हाची लवकर मळणी 
करण्यासाठी हारवेस्टर मशीन चा वापर करताना 
दिसून येत आहे, गहू काढणे करता लागणारा 
दिवस व वेळ पाहता या हार्वेस्टर मशीन ते केवळ 
तासभरात ठेऊन दिले आहे, त्यामुळे शेतकरयांचा 
मजूर लावून वेळ, वाया न घालवता कमीत कमी 
वेळात पिकाची मळणी करून घरी धान्याच्या 
गोन्या नेन्याच्या गडबडीत आहे, या मशीनमुळे 
आता गव्हाची मळणी झटपट व सोपे सोइस्कर 
झाल्याने शेतकरी या यंत्राच्या साहाय्यानेच 
गहू काढत आहे,एकीकाळ शेती शेतकऱ्यांना 
मजुरांचे घरी चकरा मारू-मारू तंग झाल्याचे 

चित्र पहायला मिळत होतो मात्र,या यंत्रामुळे 
चक्रा पण कमी झालेले आहे, मजुरांचा आर्थिक 
त्रास पण सहन करावा लागत नाहीत, तसेच 
मजुरांचा वाढता त्रास तसेच वाढलेली मजुरी 
पाहता शेतकऱ्यांना हार्वेस्टर मशीन मळणी करणे 

अधिक सोयीचे वाटत आहेपारंपरिक पद्धतीने गहू 
काढायचा म्हटला तर एका एकराला दहा ते बारा 
महिला मजूर, व चार हजार रुपये पेक्षा अधिक 
ची मजुरी त्यात गहू मळणी करताना लागणाऱ्या 
मजुरांची मजुरी वेगळीच असते, परंतु गहू 

काढण्याचे हार्वेस्टर मशीन मुळे एकरी दोन हजार 
रुपये दर घेऊन एक एकर क्षेत्रातील गहू अर्धा 
तासात काढून होतो, यामुळे शेतकऱ्यांचा वेळ 
वाचतो आणि आर्थिक मणस्ताप वाचून, पैश्याची 
ही बचत होते.

हारवेस्टर आणि मजुरांची 
मजूरी पुढील प्रमाणे
हारवेस्टरने गहु काढनी साठी येणार एकरी खर्च 
फक्त 2 हजार रुपये दूसरी कड़े एकरी मजूराला 
येणारा खर्च 12 मजूरांची मजूरी 2400 रुपये
गहु पेंडिं बांधन्यासाठी 1200 शे रूपये मळनी एक 
गोनी साठी 130 रुपये 50 किलो साठी एकरी 20 
गोन्या, 2600 ऐकून खर्च येतो,
●20 खाली गोन्या 300 रुपया प्रमाणे बगितले तर 
सरासरी 6 हजार ते 6 हजार 500 शे रुपये इतका 
पूर्ण खर्च लागतो अशी माहिती गहु उत्पादक 
शेतकरयांनी दिली आहे,

एकाच हंगामात परिसरात सर्वाच शेतकरयांचे एकह सोबत गहु मळनी लायक होत असल्याने गहु सोंगनिपासून 
ते मळनी पर्यन्त मजूरांची पैसे देऊन हजी- हजी करावी लागायाची तरी सुद्धा काम वेलेवर होत नसायचे,आणि 
खर्च पन दुपटीने लागायचा,मात्र हार्वेस्टर यंत्र आल्यामुळे खर्च ही कमी लागतो वेळची बचत होते आणि नाहक 
मनस्ताप ही सहन करावा लागत नाही� -मुकेश वेताळ, शेतकरी जैतखेड़ा ता,कन्नड़

हारवेस्टर हा मोठा मशीन आहे, याला डीज़ल पन मोठ्या प्रमानात लागतो,तसेच याला चालविन्यासाठी ड्रावर 
महाराष्ट्र मध्ये बोटावर मोजन्या इतकेच आहे,दुसऱ्या राज्यातुन ड्रावर बोलवने पड़ते,तसेच सध्याला एकरी 2 
हजार रुपये भावने गहु मळनी चालू आहे, मोठ्या क्षेत्र असल्यास भावात ही कमी जास्त करावे लागते.आता 
ट्रैक्टर वरचे छोटे हारवेस्टर आले आहे,ज्या ठिकाणी मोठे हारवेस्टर जात आणि अश्या ठिकाणी हे छोटे 
हारवेस्टर जाऊन घंटो-का काम मिनटों मध्ये करून घेतात,� - काकासाहेब आड़े, शेतकरी वाड़ी भारंबा

लोकशाहीच्या मोठेपणात बहिष्कार टाकण्याचे दरु्दैव: 

पाण्यासाठी मतदानावर बहिष्कार 

या अगोदर आमदार राम सातपुते व आमदार रणजितसिंह 
मोहिते-पाटील यांनी बचेरी गाव निरा-देवघर योजनेत 
समाविष्ट करुन घेण्यासाठी विधानसभेत प्रश्न उपस्थित 
केला होता.परंतु शासन दरबारी गावाचे नाव योजनेत 
समाविष्ट करून लेखी स्वरुपाचे शासकीय पत्र आमच्या 
हातात पडत नाही.तोपर्यंत बहिष्कार मागे घेणार नाही या 
ठाम भुमिकेवर बचेरी ग्रामस्थ आहेत.
� राणी विश्वजीत गोरड

आधुनिक केसरी न्यूज 

सुजित सातपुते 
पिलीव : माळशिरस तालुक्यातील बचेरी येथे चक्क 
जागतिक जल दिना दिवशीच शेतीला पाणी मिळावे म्हणून 
येथील दोन हाजार नागरीकांनी एकाच वेळी ईश्वरसाक्ष 
शपथ घेवून येणार्या पुढील सर्व निवडणुकांवर बहिष्कार 
टाकण्याचा निर्णय घेतला आहे.माळशिरस तालुक्यात 
कायमदुष्काळी २२ गावे आहेत त्यामधील १० गावांना निरा 
देवघर योजनेत समाविष्ट करुन पाणी देण्यात माळशिरस 
तालुक्याचे लोकप्रिय आमदार राम सातपुते यांना यश आले 
आहे.परंतु राहिलेल्या १२ गावांपैकी बचेरी हे गाव आहे 
या गावाकडे स्वतंत्र काळापासून एकाही नेत्याने शेतीच्या 
पाण्यासाठी  प्रयत्न केलेला नाही असा गावाकर्यांचा आरोप 
आहे.उन्हाळ्यामधे या गावाला पिण्यासाठी पाणी नसते या 
गावामधे शेतजमीन मुबलक असूनही पाणी नसल्यामुळे 
येथील तरुण वर्ग उदरनिर्वाहासाठी किंवा नौकरी साठी 
स्थलांतरीत होत असतात.निरा देवघर योजनेत बचेरी गावाचा 
समावेश करावा यासाठी येथील दोन हाजार नागरीकांनी 
एकाच वेळी जल दिन व गुढीपाडव्याचे औचित्य साधून 
परशुराम महाराज,मारुतीराया, रामराया यांच्या ईश्वर साक्षी 

ने शपथ घेऊन पुढील होणार्या सर्व निवडणुकांवर बहिष्कार 
टाकण्याचा निर्णय एकमताने घेतला आहे.या अगोदरही 
२०१८ साली बचेरी गावाने निवडणुकीवर बहिष्कार टाकलेला 
होता परंतु वरीष्ठ नेत्यांनी निवडणुकीच्या तोंडावर आश्वासन 
देऊन बहिष्कार मोडित काढला.त्यामुळे आता आश्वासन 
नको प्रत्यक्षात कृती पाहिजे या धोरणावर येथील नागरिकांनी 
बहिष्कार टाकला आहे.या अगोदर गावांमध्ये बहिष्कार 
संबंधित बैठका पार पडल्या असून युवकांनी पुढाकार घेऊन 
गावपातळीवर पाणी संघर्ष समितीची स्थापना केली आहे.
यामध्ये समिती मधे पक्ष,पार्टी,गट-तट सोडून असंख्य 
स्थानिक नेते व नागरिक काम करणार असल्याचे समितीच्या 
प्रमुखांनी माध्यमांशी बोलताना सांगितले.

कॉ. एच. बी. 
खंडगावकर यांचे निधन 

आधुनिक केसरी न्यूज 

छत्रपती संभाजीनगर 
: शहरातील श्रीरामनगर 
भागातील रहिवाशी तथा 
भारतीय कम्युनिस्ट पक्षाचे 
ज्येष्ठ कार्यकर्ते कॉ. एच. बी. 
खंडगावकर यांचे गुरुवार रोजी 
दुपारी तीन वाजता निधन 
झाले.  त्यांचा अंत्यविधीचा  

शुक्रवार दि. 24  मार्च 2023 सकाळी दहा वाजता 
मुकुंदवाडी येथील स्मशानभूमीत करण्याचे आयोजिले 
आहे.  त्यांच्या पश्चात पत्नी, तीन मुले, सुना नातवंडे 
असा मोठा परिवार आहे.  त्यांच्या िनधनामुळे परिसरात 
शोककळा पसरली. 

धाराशिव : निवडणुकीत झालेल्या 
खर्चाच्या वसुलीसाठी लाचखोरी 

आधुनिक केसरी न्यूज 

धाराशिव: निवडणुकीत आपण लाखो रुपये खर्च 
केले आहेत, त्यामुळे आता आपण वसुली करणार, 
काम सुरू ठेवायचे असेल तर गुपचूप पैसे द्या, 
अन्यथा वाईट परिणाम होतील, अशी धमकी देत 
सरपंच महिलेच्या पतीने लाचेची मागणी केली. परंडा 
तालुक्यातील रोहकल गावच्या महिला सरपंच यांच्या 
पतीला एक लाख रुपयांची रोकड स्वीकारताना लाच 
लुचपत प्रतिबंधक विभागाने गुरुवारी जिल्हा परिषदेच्या 
उपहारगृहातून ताब्यात घेतले. ग्रामपंचायतमधील काम 
सुरू ठेवण्यासाठी एका खाजगी ठेकेदार कंपनीला दीड 
लाख रुपयांची लाच मागणाऱ्या सरपंच महिलेच्या 
पतीला गुरुवारी सकाळी अटक करण्यात आली.

ओबीसींचा अपमान करणाऱ्या 
राहुल गांधी यांचा निषेध

आधुनिक केसरी न्यूज 

मुंबई : काँग्रेस नेते राहुल गांधी यांनी मोदी आडनावावरून 
टिप्पणी करून तेली समाजाचा आणि एकूणच ओबीसींचा 
अपमान केला होता. त्यांचा आपण निषेध करतो. राहुल गांधी 
यांचा निषेध करण्यासाठी भारतीय जनता पार्टी राज्यभर आंदोलन 
करेल, असे प्रतिपादन भारतीय जनता पार्टीचे प्रदेशाध्यक्ष मा. 
चंद्रशेखर बावनकुळे यांनी गुरुवारी केले. ओबीसी समाज राहुल 
गांधी यांना जागा दाखवून देईल, असा इशारा त्यांनी दिला.

ते मुंबईत भाजपा प्रदेश कार्यालयात पत्रकारांशी बोलत होते. 
यावेळी प्रदेश सरचिटणीस विजय चौधरी, प्रदेश मुख्य प्रवक्ता 
केशव उपाध्ये, प्रदेश सहमुख्य प्रवक्ता विश्वास पाठक, प्रदेश 
माध्यमप्रमुख नवनाथ बन, प्रदेश प्रवक्ते गणेश हाके, प्रदीप 
पेशकर आणि श्वेता शालिनी उपस्थित होते. मा. चंद्रशेखर 
बावनकुळे यांनी सांगितले की, राहुल गांधी यांनी एका जाहीर सभेत 
मोदी आडनावावरून अपमानास्पद सवाल केला होता. राहुल 
गांधी यांनी तेली समाजाचा आणि एकूणच ओबीसींचा अपमान 
केला आहे. आपण त्यांचा निषेध करतो. ते म्हणाले की, काँग्रेसची 
जातीयवादी वृत्ती यातून दिसून येते. राहुल गांधी अजूनही राजेशाही 
मानसिकतेततून बाहेर पडले नाहीत असे या वक्तव्यावरून दिसते. 
तथापि, कोणी कितीही मोठा असला तरी देशाचा कायदा आणि 
संविधान सर्वात श्रेष्ठ आहे, हे न्यायालयाच्या निर्णयावरून दिसले.

डीएमके विरोधात ट्विटरवर ट्रेंड
आधुनिक केसरी 

तामिळनाडूमध्ये सध्या ट्विटरवर अपलोड झालेल्या एका व्हिडीओमुळे 
वादळ उठले आहे. डीएमके सरकारने एका ट्विटर हँडलच्या 

ॲडमिनला महिलांचा अवमान केल्याबाबत अटक केल्यानतंर सरकारच्या 
विरोधात सोशल मीडियावर नाराजी व्यक्त करण्यात येत आहे. विरोधकांनी 
सरकारच्या या दडपशाहीवर टीका केली आहे. एमके स्टॅलिन सरकारने 
कुटुंबप्रमूख असलेल्या महिलांना प्रत्येक महिना एक हजार रुपये अनुदान 
देण्याचा निर्णय घेतला. या निर्णयावर टीका केल्यानंतर केलेल्या पोलीस 
कारवाईला विरोधकांनी विचारस्वातंत्र्यांची दडपशाही आणि हुकूमशाही 
वागणूक म्हटले आहे. त्यामुळेच विरोधकांकडून ट्विटरवर #Arrest-
MeToo_Stalin हा हॅशटॅग ट्रेंड करण्यात आला.  तामिळनाडूमधील 
“Voice of Savukku Shankar” या यूट्यूब हँडलवर एका जुन्या 
तामिळ चित्रपटातील कॉमेडी सीनचे मीम बनवून ते ट्विटरवर अपलोड 
करण्यात आले. या सीनमधील दोन पात्रांना अनुक्रमे मुख्यमंत्री एमके स्टॅलिन 
आणि अर्थमंत्री पलानीवेल थियागा राजन यांची नावे देण्यात आली. या 
कॉमेडी सीनमध्ये महिलांबाबत आक्षेपार्ह उल्लेख करण्यात आलेला आहे. 
मीमर्सने या कॉमेडी सीनचा संबंध स्टॅलिन सरकारच्या योजनेशी लावला 
होता. “Voice of Savukku Shankar” हे यूट्यूब चॅनेल ए. शंकर 
या व्यक्तिकडून चालविले जाते. हाच व्हिडीओ प्रदीप यांनीदेखील ट्विटरवर 
अपलोड केला होता. प्रदीप यांना आता अटक करण्यात आली आहे. या 
अटकेच्या कारवाईवर भाजपाचे प्रदेशाध्यक्ष के. अन्नामलाई यांनी टीका 
केली आहे. ते म्हणाले, “सत्ता जेव्हा एकाच कुटुंबाच्या हातात जाते, तेव्हा 
लोकशाहीचे रुपांतर हुकूमशाहीत होते. सोशल मीडियावर पोस्ट टाकल्यामुळे 
जर राज्य सरकार अटकसत्र राबविणर असेल तर याला हुकूमशाहीच म्हणावे 
लागेल. जर ट्रोल व्हिडीओ पोस्ट करणे हा गुन्हा असेल तर संपूर्ण डीएमके 
आयटी विभाग तुरुंगात जायला हवा. कारण ट्रोलिंग हेच त्यांचे पूर्णवेळ 
काम आहे. मला आश्चर्य याचे वाटते की, तामिळनाडू पोलिसांनी डीएमके 
सरकारच्या इशाऱ्यावर व्हॉईस ऑफ सॅवुकू याला अटक केली. सॅवुकू 
यांनी कोणताही अपराध केलेला नसताना ही अटक करण्यात आली आहे. 
अभिव्यक्ती स्वातंत्र्याची गळचेपी करणे, मध्यरात्री अटकसत्र चालवणे, 
काहीही कर्तुत्व नसताना फक्त स्वतःची जाहिरातबाजी करणाऱ्या स्टॅलिन 
यांच्यामध्ये फॅसिस्ट गुणधर्म दिसत आहेत.” भाजपा नेत्या आणि राष्ट्रीय 
महिला आयोगाच्या सदस्या खुशबू सुंदर यांनीही याबाबत ट्विट केले आहे. 
त्या म्हणाल्या, कणा नसलेले तामिळनाडू सरकार सामान्यांचा आवाज 
दाबायचा प्रयत्न करत आहे. त्यांना एक मीमदेखील सहन होत नाही. हे एक 
कमजोर सरकारचे निदर्शक आहे. त्या व्हिडीओच्या माध्यमातून महिलांचा 
अवमान केला गेला, असे तुमचे म्हणणे असेल. तर मग तुमचे नेते दिवसभर 
महिलांविषयी काय बोलत असतात? त्यांना अटक करण्याबद्दल काय विचार 
आहे? भाजपासोबतच एआयएडीएमके पक्षानेदेखील सत्ताधाऱ्यांवर टीका 
केली आहे. एआयएडीएमकेचे प्रवक्ते कोवाइ साथ्यन सदर व्हिडीओ क्लीप 
पुन्हा एकदा शेअर करत #ArrestMeToo_Stalin हा हॅशटॅग कॅप्शनला 
दिला.  सदर अटक झाल्यानंतर मिमर्स शंकरने अटकेचा निषेध केला. शंकर 
हा पूर्वीपासून डीएमकेचा टीकाकार राहिला आहे. तो म्हणाला की, सात 
वर्षांपेक्षा कमी शिक्षा असलेल्या गुन्ह्यांमध्ये अटक करता येत नाही. तरीही 
सायबर क्राइम विभागाच्या अधिकारी शाजिथा यांनी माझ्यावर अटकेची 
कारवाई केली. त्या आणि संपूर्ण शहर पोलीस हे डीएमके पक्षाचे भाडोत्री 
असल्यासारखे काम करत आहेत. आणखी एका ट्विटमध्ये शंकर यांनी म्हटले 
की, १५ सप्टेंबर २०२२ रोजी शंकर याला मद्रास उच्च न्यायालयाने सहा 
महिन्यांशी शिक्षा सुनावली होती. न्यायव्यवस्थेचा अवमान केल्याप्रकरणी ही 
शिक्षा ठोठावण्यात आली होती. तसेच शंकर याला दहा वर्षांपूर्वी दक्षता आणि 
लाचलुचपत प्रतिबंधक विभागातून निलंबित करण्यात आले होते. डीएमके 
मंत्र्याची ऑडिओ टेप लिक केल्यानंतर ही कारवाई करण्यात आली होती. या 
ऑडिओ लिकमुले सदर मंत्र्याला मंत्रिपदाचा राजीनामा द्यावा लागला होता.

आधुनिक केसरी 

धन्य झाला परंुदर, धन्य झाल्या जिजाबाई कौतकुाने पाहींरूप, शिवरायां अन् सईबाई सखू ,राणू अंबिका, तिन्ही बहिणींच्या पाठी 
शंभू बाळ जन्मां आले राणी सईंच्या हो पोटी(स्वरचित) धर्मवीर छत्रपती संभाजी राजांचा जन्म १४ मे१६५७ रोजी परंुदर किल्ल्यावर 
झाला. अवघ्या स्वराज्यात आनंदी आनंद झाला. जिजाऊ माँसाहबेांच्या देखरेखी खाली गडावरील सर्व नियोजन व्यवस्थित चालले 
होत.े परंत ुशंभू बाळाच्या जन्मानंतर सईराणीसाहबेांचा आजार वाढतच गलेा. वैद्यांनी त्यांना बाळंत व्याधी झाल्याचे सांगितले. 

धर्मवीर छत्रपती संभाजी महाराज

     

सोने इतके महाग का ?
आधुनिक केसरी 

गले्या काही वर्षांत सोन्याच्या किमतीत वाढ झाली आह,े म्हणजेच त ेमहाग झाले आह.े जागतिक पातळीवर अर्थव्यवस्था कमकुवत असताना देखील सोन्याच्या दराने मोठी झपे घेतली आह.े६० हजाराच्या 
वर सोन्याचे भाव गलेे आह.े १०ग्रॅम सोन्याचा भाव ६०,१०० वर पोहोचला आह.ेसोने दरवाढीचा हा नवा उच्चाक आह.े सोन्याची वाढती किमत पाहता काही लोक सोन्याकडे व्यवसाय म्हणून पाहतात कारण 
त ेआता सोने खरेदी करतात. त्याची किमत वाढली की त ेविकून  काही पसैे कमावतात. अशा परिस्थितीत आज अनेक लोक सोने खरेदी-विक्री करून पसैे कमवत आहते. प्राचीन काळापासून सोन्याचा 
वापर केला जातो. 

जुन्या काळी, राजे आणि सम्राटांच्या मुकुट आणि दागिन्यांपासून ते 
नाण्यांपर्यंत सोन्याचे बनलेले होते. आजच्या काळातही लोकांना 
सोन्यात रस आहे, विशेषत: महिलांमध्ये. आजकाल ते दागिने 
बनवण्यासाठी जास्त वापरले जाते. आजच्या काळात, सोने हा 
जगातील सर्वात जास्त आवडला जाणारा धातू आहे. परंतु, त्यात 
अडचण अशी आहे की ती खूप महाग आहे. अनेकांच्या मनात हा 
प्रश्न पडतो की सोने इतके महाग का? अशा परिस्थितीत हे जाणून 
घेणे आवश्यक आहे की सोन्यामध्ये असे काय आहे ज्यामुळे ते इतके 
महाग होते?  सोन्याची मागणी : दुर्मिळ असलेल्या किंवा निसर्गात 
कमी प्रमाणात आढळणाऱ्या वस्तू बहुतेक महाग असतात. सोन्याच्या 
बाबतीतही तेच आहे. सोन्याचा भाव वाढण्यामागे अनेक कारणे 
आहेत. सोने हा एक अतिशय उपयुक्त धातू आहे, तसेच तो निसर्गात 

फार कमी प्रमाणात आढळतो. दुसरीकडे, जगभरात त्याची मागणी 
खूप जास्त आहे. अशा परिस्थितीत ज्या वस्तूला जास्त मागणी असते 
आणि कमी प्रमाणात उपलब्ध असते, तिची किंमत आपसूकच वाढते 
आणि ती महागही होते. 
सोने काढण्याची प्रक्रिया महाग आहे. सोने निसर्गात विनामूल्य आणि 
एकत्रित स्वरूपात आढळते आणि सोन्याच्या धातूपासून शुद्ध सोने 
मिळवण्याची प्रक्रिया खूप महाग आहे. त्यामुळे सोने खूप महाग 
झाले आहे. कदाचित तुमच्यापैकी फार कमी लोकांना हे माहित 
असेल की समुद्रातूनही सोने उपलब्ध आहे, परंतु समुद्रातून सोने 
काढण्याची प्रक्रिया देखील खूप महाग आहे. अशा प्रकारे सोन्याचे 
उत्पादन इतर धातूंच्या तुलनेत खूप महाग आहे आणि हे त्याच्या उच्च 
किंमतीमागे एक प्रमुख कारण आहे. सोने एक दुर्मिळ धातू आहे : 

जसे की आपण सर्व जाणतो की या पृथ्वीवर ज्या काही दुर्मिळ गोष्टी 
आहेत त्याचा अर्थ या जगात त्या फार कमी प्रमाणात आढळतात. 
तुम्हाला त्यांची किंमत अधिक पहायला मिळेल सोने हा देखील एक 
दुर्मिळ धातू आहे जो जगात फार कमी प्रमाणात आहे. असे असूनही, 
सोन्याची मागणी दिवसेंदिवस वाढत आहे कारण हा एक धातू आहे 
जो कोणीही खरेदी आणि विकू शकतो. त्यामुळे सोने हा दुर्मिळ धातू 
असल्याने खूप महाग आहे. सोने हा एक चमकदार पिवळा धातू 
आहे, 
याशिवाय ते महाग होण्यामागे आणखी एक कारण आहे. सोने हा 
पिवळ्या रंगाचा चमकदार आणि अतिशय सुंदर धातू आहे आणि 
सुंदर गोष्टींचे मूल्य नेहमीच जास्त असते. अशाप्रकारे, सोन्याची 
चमक आणि सौंदर्य हे देखील ते महाग होण्याचे एक मोठे कारण 

आहे. चला आता आणखी काही कारणे जाणून घेऊया ज्यामुळे त्याची 
किंमत जास्त आहे. सोन्याचा शोध घेणे आणि ते मोठ्या प्रमाणात 
उत्खनन करणे सोपे नाही. ही एक महाग प्रक्रिया आहे. सोन्याला 
गंज चढत नाही. सोन्यामध्ये ऑक्सिडायझेशनची प्रवृत्ती नसते, तर 
लोखंड, गंज आणि तांबे यासारख्या इतर धातूंचे ऑक्सिडीकरण होते. 
फॅशन, डेकोरेशनपासून ते इंडस्ट्रियल कामातही त्याचा वापर होतो. 
सोन्याची किंमत कोणतीही संस्था ठरवत नाही, तर ती त्याच्या 
खाणकाम आणि शुद्धीकरणाच्या खर्चावर अवलंबून असते. 
लोक त्यासाठी कितीही किंमत मोजायला तयार असतात, त्याचा 
परिणाम त्याच्या किमतीवरही होतो. हवामानाचा कोणताही परिणाम 
होत नाही. यातील गुणवत्तेमुळे ते इतर धातूंपेक्षा वेगळे आहे आणि 
म्हणूनच ते खूप पसंत केले जाते.

डॉ. सुधीर अग्रवाल 
संपर्क  क्र. 9561594306

जिजाऊंनी खूप प्रयत्न केले परंतु सईबाई साहेबांना त्या 
आजारातून बाहेर काढण्यात त्यांना यश आले नाही.  तान्ह्या  शंभू 
बाळाची दुधाची हेळसांड होऊ लागली. म्हणून दूरदृष्टीच्या 
जिजाऊंनी कापूरहोळ गावच्या धाराबाई गाडे पाटील यांची 
शंभुराजांची दूध आई म्हणून नेमणूक केली. धाराऊंनीही 
राजाच्या लेकराला दूध पाजायचे म्हणून मोठ्या समर्पण भावनेने 
बाळाची सर्व काळजी घेतली.  त्यात आपला सन्मान असल्याचे 
त्यांना वाटले. सईबाईंचा आजार वाढतच गेला. वयाच्या अवघ्या 
दोन वर्ष तीन  महिन्यांच्या शंभू बाळाला सोडून अखेर ५ सप्टेंबर 
१६५९ रोजी सईबाईंनी स्वराज्याचा जड अंत:करणाने निरोप 
घेतला. जिजाऊ व शिवाजी राजांच्या प्रयत्नांना यश आले नाही. 
जिजाऊंनी शंभूराजांना पोरकेपणाची कसलीही उणीव भासू 
दिली नाही. आऊसाहेबांबरोबरच त्यांच्या इतर माताही त्यांची 
काळजी घेत. शिवराय व जिजाबाईंनी संभाजी राजांना उत्तम 
प्रकारचे  लष्करी शिक्षण देण्याबरोबरच संस्कृत, मराठी व 
शास्त्र इ. विषयांचे शिक्षण देण्याची सोय केली. बालपणीच 
संभाजी राजांनी संस्कृत ,मराठी भाषेवर प्रभुत्व मिळवले. त्यांची 
विद्वत्ता व संभाषण चातुर्य पाहून सर्वांना कौतुक वाटत असे. 
संभाजी राजांचे बालपण स्वराज्यावर येणाऱ्या अनेक 
संकटांमध्ये गेले.शिवरायांची अफजल खान भेट ,मिर्झाराजे 
जयसिंगाकडे जामीन म्हणून राहणे, आग्र्याच्या कराल दाढेतील 
दिवस, अशी एक ना अनेक संकटे त्यांनी कोवळ्या वयातच 
पाहिली. 
       शृंगारपुरातील पिलाजी शिर्केंची कन्या राजाऊ यांच्याशी 
शंभूराजांचा विवाह झाला. जिजाऊंनी त्यांचे नाव येसूबाई असे 
ठेवले. येसूबाई मध्ये असलेले साहस ,चातुर्य, व नम्रता पाहून 
शिवरायांनी त्यांची शंभुराजांच्या पत्नी म्हणून निवड केली. 
जिजाऊ येसूबाईंना  म्हणत "आमचे शंभूराजे  म्हणजे एक 
धगधगता निखारा आहेत, तुम्हाला सदैव त्यांना पदरात बांधून 
ठेवायचे आहे. व पदरही जळणार नाही याची काळजी घ्यायची 
आहे."मिर्झाराजे जयसिंग आणि शिवाजी राजांच्या पुरंदर तहात 
वयाच्या अवघ्या ९व्या वर्षी शंभूराजांना जामीन म्हणून छावणीत 
राहावे लागले. तेंव्हाच त्यांच्या बुद्धी चातुर्याची कल्पना 
मिर्झाराजे जयसिंग व दिलेरखान दोघांनाही आली होती. 
वयाच्या अवघ्या १४ व्या वर्षी शंभू राजांनी बुधभूषण, 
नखशिख, सात शतक व नायिका भेद हे चार ग्रंथ लिहिले. 
अत्यंत प्रतिभावंत असे लेखक असल्याची  प्रचिती त्यांच्या या 
ग्रंथांमधून येते.११मार्च हा छ. संभाजी महाराजांचा बलिदान 
दिवस, त्यामुळे फाल्गुन शुद्ध प्रतिपदा ते फाल्गुन अमावस्या हा 
छत्रपती संभाजी महाराजांचा बलिदान मास त्यानिमित्ताने 
त्यांच्या शौर्याला , बलिदानाला हा मानाचा मुजरा... 
संभाजी वाघासम आले। संभाजी शिवबासम जगले।। 
संभाजी सिंहासम गेले । संभाजी जगी अमर झाले ।। 
        सिंहाच्या जबड्यात हात घालून त्याचे दात मोजणारे 
छत्रपती संभाजी महाराज खरोखरच शूरवीर होते. 
स्वराज्यासाठी, धर्मासाठी त्यांनी दिलेल्या बलिदानाला कधीच 
विसरता येणार नाही. त्यांच्या या शौर्य विषयी छत्रपती सूर्यहृदय 
मध्ये वर्णन आले आहे. 
मरण आले तरी शरण ना कधी। स्वार्थाने लाचार ना 
कधी।। जीवन गेले रणांगणी या। हार ना मानली कधी।। 
    संभाजी राजांनी आग्र्यातील सुटके मध्ये शिवरायांना आपल्या 
बुद्धीच्या चातुर्याने व धैर्याने सोडवण्यात मोलाचे सहकार्य केले. 

औरंगजेबाच्या समोर त्यांना रोज हजेरी लावावी लागत असे.ते 
मोगलांचे पंचहजारी मनसबदार 
होते. स्वतःच्या सुरक्षेसाठी पित्याला सोडून काही काळ मथुरेत 
त्यांना विसाजी पंतांच्या घरी राहावे लागले. तेंव्हा सुद्धा त्यांना 
अनेक संकटांचा सामना करावा लागला. जिवंतपणीच मृत्यूचा 
अनुभव घ्यावा लागला. छ.शिवाजी राजांनी आपल्या जिवंत 
पुत्राचे पिंडदानही केले.त्यावेळी आजी जिजाऊंच्या काळजाला 
किती वेदना झाल्या. याचा विचारही करवत नाही. 
औरंगजेबापर्यंत जेंव्हा ही बातमी गेली तेंव्हा त्याला खूप आनंद 
झाला. परंतु तरीही त्याने शंभूराजांचा शोध घेणे थांबवले नाही. 
स्वराज्य उभारणीसाठी पैशांची जमवाजमव करतांना त्यांना 
खडतर कष्ट करावे लागले. वयाच्या १५व्या वर्षी संभाजीराजे 
युद्धभूमीवर लढाईसाठी गेले.१६७४ सालापर्यंत शिवरायांनी २३ 
किल्ले परत घेतले होते. या कार्यात संभाजीराजांनी प्राणपणाने 
लढून त्यांना सहकार्य केले. जळल्या विणा न उजळे जगतात 
काही। मातीत बीज कणीसास्तव नष्ट होई।। झिजताच 
सौरभ सुटे खलू चंदनाचा। संभाजी मार्ग आमच्याही 
समर्पणाचा।।     संभाजी राजांना मंत्रिमंडळातील काही 
मंत्र्यांचा खूप त्रास सहन करावा लागला. ते सदैव शंभूराजांशी 
विरोधाने वागत गेले. त्यांच्यावर आरोपांची चिखल फेक करत 
राहिले.त्याची शिक्षा शंभूराजांनी त्यांना योग्य वेळी दिली. 
स्वराज्याच्या विजयाची पताका उंच नेली. सामर्थ्य शक्तीचा 
राजदंड 
उचलूनी गर्जना करी प्रचंड अन्याया फोडण्या वाघ 
होऊनी गेला रक्षणा धर्म उचलेले शस्त्र वाहिले प्राण 
जनतेला 
असा हा धर्मवीर...    स्वराज्य रक्षणासाठी संभाजी राजे 
शिवरायांच्या आज्ञेनेच दिलेरखानाच्या गोटात गेले. परंतु 
त्यामुळे मंत्रिमंडळाने त्यांची खूप बदनामी केली. संभाजी 
राजांना शत्रुंसह स्वकीयांशीही लढावे लागले त्यांनी केलेल्या 
विश्वासघातामुळेच संभाजी राजे अनेकवेळी संकटात आले.३ 
एप्रिल १६८० रोजी छ. शिवरायांचे निधन झाले. 
इतिहासकारांमध्ये शिवरायांचे निधन, शंभू राजांचा राज्याभिषेक 
व इतरही अनेक गोष्टींबद्दल मतभेद आहेत. परंतु महाराजांच्या 
निधनानंतर स्वराज्याची सारी जबाबदारी संभाजीराजांवर येऊन 
पडली होती. व ती पार पाडण्यात त्यांना अनेक अडथळे येत 
होते. त्या सर्व अडथळ्यांचा मोठ्या धैर्याने सामना करत 
शंभूराजांनी २० जुलै १६८०रोजी 
मंचकारोहण केले. व स्वराज्याचे दुसरे छत्रपती म्हणून आरुढ 
झाले. शूरवीर संभाजीराजांचीअनेक इतिहासकारांनी  व मंत्र्यांनी 
विनाकारण बदनामी केली. परंतु ते एक अपराजित योद्धे होते. 
स्त्रियांचा आदर करणारे होते. जिजाऊंनी त्यांना 
बालपणापासूनच परस्त्री मध्ये माता शोधण्याचे संस्कार दिलेले 
होते. तेच संस्कार त्यांनी आयुष्यभर जपले होते. महाराणी 
येसूबाईंना त्यांनी सही शिकण्याचे अधिकार दिले. 'श्री सखी 
राज्ञी जयति'नावाचा शिक्का येसूबाईंच्या नावे होता. संभाजीराजे 
मोहिमेवर असताना येसूबाई स्वराज्याचा कारभार अत्यंत 
व्यवस्थितरीत्या पहात असत. जिजाऊंच्या देखरेखी खाली 
त्यांना स्वराज्यासंबंधीचे सर्व बारकावे माहिती झाले होते. निद्रेचे 
चार तास सोडले तर वीस तास संभाजी राजे सर्व शत्रुंविरुद्ध 
लढत होते. स्वराज्याच्या या संग्रामात त्यांना कवी कलशां 
सारखा जीवाला जीव देणारा मित्र मिळाला. व कलश यांनी 

शेवटच्या क्षणापर्यंत खऱ्या अर्थाने शंभूराजांना साथ दिली. 
शंभूराजांना दिल्या जाणाऱ्या यातना सर्वप्रथम मला द्या अशी 
विनंती त्यांनी केली. काही इतिहासकारांच्या मते स्वकीयांच्या 
विश्वासघातामुळेच संभाजी राजे औरंगजेबाच्या हाती लागले. 
नाहीतर औरंगजेबालाच धुळीत मिळवण्याचे सामर्थ्य 
शंभूराजांच्या मनगटात होते. कोल्ह्या कुत्र्यांनी दगाबाजी करून 
सिंहाला पळवले होते.  
असा कसा घात बाई माझ्या राजाचा गं झाला? 
कोल्ह्या- कुत्र्यांनी कसा 
छावा सिंहांचा पळविला?(स्वरचित) 
 शंभूराजांना पकडल्यानंतर त्यांच्याकडून स्वराज्यातील अनेक 
गुप्त बातम्या जाणून घेण्याचा औरंगजेबाने प्रयत्न केला. 
त्यासाठी त्यांना अनेक प्रलोभने दाखवली. परंतु संभाजी राजे 
त्याच्या प्रलोभणास भुलले नाहीत, मरणयातनांपुढे झुकले 
नाहीत. की त्याच्या पुढे गर्दनही झुकवली नाही.  थरथर कापें 
काया,आठंवीता बलिदान... 
कसा क्रूर एवढां तो,औरंग्याचा होता पणं... सह्याद्रीच्या 
पाषाणाला,फुटे मायेचा पाझरं... औरंग्याच्या 
जुलमांपुढे,नाही झुकली नजरं...(स्वरचित)    औरंगजेबाने 
शंभूराजांचा छळ करण्यात कोणतीच कसर ठेवली नाही. 
त्यांच्या शरीराचा भाग छिन्न विछिन्ह करण्यात आला.तरिही 
शंभूराजे शेवटपर्यंत त्याच्या नजरेला नजर भिडवून बोलले. 
औरंगजेब सुद्धा आपल्या शेवटच्या क्षणी शंभूराजांना आठवूण 
म्हणाला, "काश हमारी एक भी औलाद होती, उस संभा की 
तरह... तो डाल देते तक्ते सल्तनत का बोज उसके कंधे पर और 
मर जाते सुकून से... सचमुच छावा है ...छावा ... सेर का।" 
मरण विचारत होते शंभूराजांना कुणासाठी सहन करतोय 
वेदना? शंभू राजांनी बाणेदारपणे उत्तर दिले... आबासाहेबांनी 
रयतेच्या मनात उभ्या केलेल्या स्वराज्यासाठी... रक्तबंबाळ 
झालेले डोळे विचारत होते... वेदना सहन करतोय कशासाठी? 
शंभू राजांनी उत्तर दिले... आबासाहेबांनी निर्माण केलेल्या 
स्वराज्यासाठी... कान्होजी नाईकांच्या निष्ठेसाठी... महाराष्ट्र 
देशासाठी...यमाला अडवणाऱ्या बाजीसाठी...नरवीर 
मुरारबाजी साठी...प्रतापराव गुजरांसाठी... व आमच्याकडे 
आशेने बघणाऱ्या लाखों मराठी नजरांसाठी.स्वराज्यकर्मासाठी. 
आमच्या हिंदू धर्मासाठी...  शंभू राजांना चाळीस दिवस असह्य 
यातना सोसाव्या लागल्या. पण त्यांनी शरणागती पत्करली 
नाही. की दयेची याचना ही केली नाही.शेवटी ११मार्च 
१६८९रोजी त्यांची यातनां मधून सुटका झाली. उभ्या 
स्वराज्याचा छत्रपती क्रूर औरंगजेबाने क्रौर्याची परिसीमा गाठून 
वयाच्या अवघ्या ३२व्या वर्षी ठार मारला. व त्याचा असूरी 
आनंद ही साजरा केला. सोबत कवी कलशांनीही तसेच मरण 
पत्करले .काही इतिहासकारांच्या मते छ.संभाजी महाराजांच्या 
शिराला काठीत अडकवून त्याला सगळीकडे मिरवण्यात आले. 
मृत्यूनंतरही त्यांची विटंबना केली गेली. त्यांच्या शरीराचे तुकडे 
सर्वत्र फेकण्यात आले. तो प्रसंग आठवतांना मनात एकच 
विचार येतो, कशी उभारावी गुढी? कसा करावा गं सण? गेला 
माझा शंभूराजा सुन सुन्न होई मन.. धन्य धन्य शंभूराजा धन्य 
तुमचे बलिदान अवघ्या मराठी मातीला 
तुमचा सार्थ अभिमान तुमचा सार्थ अभिमान...
(स्वरचित) शेवटी एवढेच...मुजरा स्वराज्याचे धाकले 
धनी.. जय जिजाऊ,जय शिवराय, जय शंभुराजे

9665544629

Indian, Continental,  
Italian, Chinese, Chat, 

Pavbhaji, Shakes, Desserts

AURANGABAD

GHAI TOWER, BESIDE RAJ 
CLOTH, CANNAUGHT GARDEN, 

CHHATRAPATI SAMBHAJINAGAR

MULTI-CUISINE FAMILY RESTRO

खळबळजनक खळबळजनक 
कॉम्प्युटर, लॅपब्टॉप, 
प्रिंटर, सीसीटीव्ही 

Sales & Services

9420405928

Business Katta Business Katta महाराष्ट्रमहाराष्ट्र

नवीन कॉम्प्युटर

दोन कॅमेरा सेटअप चार कॅमेरा सेटअप

जुने कॉम्प्युटर जुने लॅपटॉप9900/-

7900/- 9900/-

5900/- 6900/-

Generator, Lighting, Mandap, 
Open Mandap, DJ Sound, Stage, 

Chairs & Garden Decorate

DARZI BAZAR, CANTONMENT, 
CHHATRAPATI SAMBHAJINAGAR

Baiju Anna

Abhijeet Shukla
86239043128623904312

97658262529765826252  

मंडप डेकोरेटर्स
ितरुपती 

विशेष
शुक्रवार, २४ मार्च २०२३ ५

नैसर ग्िक संकटांनी ग्रामीण भागातील सणांचे महत्त्व हरवले 
आधुनिक केसरी न्यूज  

बंडू खडांगळे 
दिंडोरी : ग्रामीण भागातील संस्कृतीचा आत्मा म्हणजे 
विविध सण.त्यात होळी,पाडावा ह्या सणांना विशेष 
महत्त्व असते. परंतु ऐन होळी आणि पाडाव्यांच्या 
मध्यावर अवकाळीने बळीराजांच्या पिकांवर घाला 
घातल्याने बळीराजांच्या सणांवर एकप्रकारे विरजण 
पडले आहे. 
   भारतीय संस्कृती मध्ये नव्या वर्षाचा प्रारंभ 
गुढीपाडव्यांपासुन सुरुवात होत असते. परंतु यंदा 
शेतकरी वर्गाचा पाडवा हा अवकाळी पावसांने चिंतेचे 
वातावरण तयार करून गेला. त्यामुळे जणू काही 
दिंडोरी तालुक्यातील शेतकरी वर्गावर आर्थिक मंदीचे 
संकट कोसळले असल्याने ऐन गुढीपाडव्याच्या दिवशी 
तालुक्यातील विविध बाजारपेठेत मोठ्या प्रमाणावर 
शुकशुकाट पाहायला मिळत आहे.त्यामुळे नववर्षाच्या 
प्रारंभी व्यावसायिकांना मोठ्या प्रमाणावर आर्थिक 

संकटाचा सामना करावा लागत आहे. 
     दिंडोरी तालुक्यातील बहुतांशी अर्थ व्यवस्था ही 

शेती मालांवर अवलंबून आहे.परंतु सध्या शेतकरी 
वर्गावर अस्मानी संकटांनी घाला घातल्यामुळे 

शेतकरी वर्ग आर्थिक कोंडीत सापडला आहे.यंदा 
शेतकरी वर्गाचे भरवशाचे पिक म्हणून टमाटे पिकांची 
गणना होत असते. परंतु यंदाही टमाट्यांचा भावाच्या 
बाबतीत लाल चिखल झाल्याने बळीराजा मेटाकुटीला 
आला असतांना आता परत अवकाळी ने शेतकरी 
वर्गाच्या आशेवर पाणी फिरवले आहे. द्राक्षे हंगाम 
जोमात सुरू झाला असतांना अवकाळी ने घाला 

घातल्याने तोंडासी आलेला घास निसर्गाने हिरावून 
घेतला आहे.त्यामुळे खर्च जास्त व उत्पादनांची आवक 
कमी यांची सांगड बांधतांना शेतकरी वर्गावर आर्थिक 
संकटांची आपत्ती आली आहे. 

त्यांचा परिणाम ही बाजारपेठेतील व्यावसायिक 
वर्गावर ही पाहायला मिळत आहे.कापड दुकान, 
किराणा, हाॅटेल व्यावसायिक,व अन्य व्यवसाय 
करणाऱ्या व्यावसायिकांना यांची मोठ्या प्रमाणावर 
झळ सहन करावी लागत आहे. त्यामुळे भर 
सणासुदीला ही तालुक्यातील वणी, दिंडोरी, 
बाजारपेठेत कमालीची शांतता पाहायला मिळत आहे. 
   सध्या काही प्रमाणात लग्न महुर्त असले तरी 
सराफ बाजारही मंदीच्या छायेखाली सापडला आहे.
गुढीपाडव्याच्या दिवशी विविध दुकानांमध्ये खरेदी 
साठी मोठी रेलचेल असते. परंतु यंदा प्रथमच एवढी 
शांतता निर्माण झाल्याने व्यावसायिक वर्गात विविध 
चर्चा होतांना दिसत आहे. तर काही व्यावसायिकांना 
दिवस भर ग्राहकांची प्रतिक्षा करावी लागत आहे.

अवकाळीचा परिणाम, व्यावसायिक त्रस्त, बाजारपेठेत शुकशुकाट 
सध्या बळीराजा वर अवकाळी घाला घातल्याने 
शेतकरी वर्ग मोठ्या प्रमाणावर आर्थिक संकटांचा 
सामना करत असल्याने त्यांचा परिणाम आम्हा 
व्यावसायिक दुकानदारांवर मोठ्या प्रमाणावर होत 
आहे. त्यामुळे सध्या विविध दुकानांमध्ये आता 
आम्हाला ग्राहकांची तासोंतास प्रतिक्षा करावी लागत 
आहे. त्यामुळे सध्या विविध बाजारपेठा ग्राहक वर्गा 
विणा सुन्यासुन्या वाटु लागल्या आहेत.

बापू देशमुख,  (किराणा व्यावसायिक, 
लखमापुर ता.दिंडोरी)

आधुनिक केसरी न्यूज  

छत्रपती संभाजीनगर  : ताराबाई 
शिंदे स्त्री अभ्यास केंद्र, डॉ. बाबासाहेब 
आंबेडकर मराठवाडा विद्यापीठ, छत्रपती 
संभाजीनगर द्वारा आंतरराष्ट्रीय महिला 
दिनाच्या औचित्यावर स्त्रियांविरोधी 
हिंसेचे उच्चाटन : समस्या व आव्हाणे या 
विषयावर राष्ट्रीय चर्चासात्राचे आयोजन 
दि. 21 मार्च रोजी करण्यात आले.  
याप्रसंगी अध्यक्ष म्हणून डॉ. बाबासाहेब 
आंबेडकर मराठवाडा विद्यापीठाचे 
कुलसचिव प्रा डॉ. भगवान साखळे 
उपस्थित होते. उदघाटक म्हणून प्रा. 
मुस्ताजीब खान उपस्थित होते. बिजभाषक 
म्हणून सातवाहन विद्यापीठ तेलंगना 
येथील प्रा. डॉ. सुजाथा सुरेपल्ली यांची 
विशेष उपस्थिती होती. तसेच ताराबाई 
शिंदे स्त्री अभ्यास केंद्राच्या संचालक 
प्रा. डॉ. मेहरूनिस्सा पठाण व संयोजक 
डॉ. अश्विनी मोरे यांची विचारपीठावर 
उपस्थिती होती.  याप्रसंगी बोलताना प्रा. 
सुजाथा यांनी स्पष्ट केले कि, स्त्रियांनी 
हिंसा वारंवार सहन करून शांत बसने 
हा देखील गुन्हाच आहे. आपण माणूस 
आहोत हे विसरता कामा नये. तसेच जे 

जे खाजगी ते ते राजकीय आहे. कारण 
हिंसा व समाजातील स्त्रियांचे असणारे 
स्थान हा एक व्यवस्थात्मक मुद्दा आहे. 
स्त्रियांचे प्रश्न सोडवितांना राजकीय 
सकारात्मकता देखील महत्वाची असतें 
अशीही टिप्पनी त्यांनी यावेळी बोलताना 
केली. जागतिकिकारनंतर हिंसेचे प्रमाण 
कमी न होता वाढल्याचेच अधिक प्रमाणात 
दिसून येते. बालविवाह, बलात्कार, छळ, 
कौटुंबिक हिंसा, खून यांची आकडेवारी 
दिवसेंदिवस वाढत असून ही मोठी चिंतेची 
बाब आहे. न्यायासाठी जर आपण भांडत 
असू तर त्यात वाईट काहीच नाही अशी 
मांडणी प्रा. सुजाथा यांनी केली. 
   प्रा. डॉ. भगवान साखळे यांनी हिंसेचे  
उदात्तीकरण होऊ नये व हिंसेचे समर्थन 
कोणत्याच अर्थाने होऊ नये असे प्रतिपादन 
केले. तर प्रा. मुस्तजीब खान यांनी स्पष्ट 
केले कि, पितृसत्ताक पद्धतीने आपल्या 
डोक्यात घर केले आहे. पुरुषी वर्चस्वाच्या 
धारणा आपल्यात खोलवर मुरल्या आहेत 
आणि मग अगदी सहजगत्या देखील 
आपण स्त्रियांवर हिंसा करतो. रागाने 
बघणे, वारंवार अपमान करणे, शिव्या देणे 
हे देखील हिंसेचे प्रकार आहेत व आपण 
ते कळतं नकळत स्वीकारले आहेत. व 

हिच मोठी चिंतेची बाब आहे. यावेळी प्रा. 
मेहरुनीसा पठाण यांनी स्वागतपर दोन 
शब्द व्यक्त केले. डॉ. अश्विनी मोरे यांनी 
प्रस्ताविक केले. चर्चासत्राच्या दुसऱ्या 
सत्रात डॉ. उमेश बगाडे, डॉ. आनंद उबाळे 
व सत्यभामा सौन्दरमल यांनी अनुक्रमे 
ऐतिहासिक, सांस्कृतिक व प्रत्यक्ष फिल्ड 
वर येणाऱ्या अनुभवातून हिंसेंचा  प्रश्न  
उपस्थितांसमोर मांडला. चर्चासात्राच्या 
तिसऱ्या सत्रात अध्यक्ष म्हणून प्रा. डॉ. पुष्पा 
गायकवाड यांची उपस्थिती होती. तसेच 
तिलोत्तमा झाडे, डॉ. गीतांजली बोराडे, डॉ. 
सविता बहिरट, वसुधा कल्याणकर, डॉ. 
मंजुश्री लांडगे, डॉ.स्वर्णमाला म्हस्के यांनी 
आपले शोधनिबंध सादर केले.  समारोप 
सत्रात अध्यक्ष म्हणून प्रा. स्मिता अवचार 
या उपस्थित होत्या. प्रमुख वक्ता म्हणून प्रा. 
चेतना सोनकांबळे यांची उपस्थितीती होती 
तर प्रमुख पाहुणे म्हणून प्रा. डॉ. वैषाली 
खापर्डे यांची उपस्थिती होती. सूत्रसंचालन 
चर्चासत्राच्या समन्वयक डॉ. सविता 
बहिरट यांनी केले तर आभारप्रदर्शन डॉ 
स्वर्णमाला मस्के यांनी केले. याप्रसंगी  प्रा. 
डॉ. निर्मला जाधव तसेच संतोष लोखंडे, 
डॉ.विकास टाचले, संजय पोळ तसेच 
विद्यार्थी मोठ्या संख्येने उपस्थित होते.

शांत राहणे हासुद्धा गुन्हाच : प्रा. डॉ. सुरेपल्ली 

आधुनिक केसरी न्यूज  

श्रीक्षेत्र राजूर : येथून जवळ असलेल्या 
तपोवन येथील श्री आगस्थ ऋषी महाराज 
संस्थान व ग्रामस्थांच्या वतीने भव्य 
महायज्ञ व अखंड हरीनाम सोहळ्याचे 
आयोजन करण्यात आले होते. मागील 7 
दिवसापासून विविध धार्मिक कार्यक्रम 
आयोजित करण्यात आले होते. महायज्ञ 
सोहळा समाप्ती कार्यक्रमास केंद्रीय रेल्वे 
राज्यमंत्री ना.रावसाहेब पाटील दानवे 
यांच्या हस्ते पूजा व महाआरती करण्यात 
आली. यावेळी ना.दानवेंनी आगस्थ ऋषीं 
महाराजांचे मनोभावे दर्शन घेतले.कार्यक्रम 
यशस्वीपणे पार पडला त्याबद्दल ग्रामस्थांचे 
कौतुक केले व जमलेल्या भाविक भक्तांना 
शुभेच्छा दिल्या.यावेळी स्वतः ना.रावसाहेब 
दानवे यांनी भाविकांना वाढेकरी होऊन 
महाप्रसादाचे वितरण केले. अखंड 
हरीनाम सप्ताह व महायज्ञ दरम्यान विविध 
धार्मिक कार्यक्रमाचे आयोजन करण्यात 
आले होते.त्यामध्ये ग्रंथराज ज्ञानेशरी 
पारायण,विष्णू पंचायतन यज्ञ,पितृयाग  
यज्ञ,रुद्र स्वाहाकार पूर्ण आहुती यज्ञ 
या वेळी पार पाडला.या प्रसंगी विविध 
कीर्तनकारांनी आपल्या कीर्तन सेवेतून 
सामाजिक समस्यांच्या संदर्भात भक्तांचे 
प्रबोधन केले.यावेळी अगस्थ ऋषी महाराज 
संस्थांचा परिसर भक्तिमय झाला होता. 
केंद्रीय मंत्री ना.दानवेंनी समारोप प्रसंगी 
कार्यक्रमात सहभागी होऊन  ग्रामस्थांसोबत  
महाप्रसादाचा आस्वाद घेतला.मंत्री 

ना.दानवें हे नेहमीच समाजमाध्यमात 
चर्चेत राहतात.याहीवेळी महाप्रसादाच्या 
पंगतीत ना.दानवेंनी स्वतः वाढेकरी होऊन 
पंगतीत वाढ फिरवल्याचा व्हिडीओ सोशल 
मीडियावर व्हायरल होत आहे. त्यामुळे 
ग्रामीण भागातील जनतेशी त्यांची नाळ 
कायम असल्याचे म्हटले जात आहे. या 
महायज्ञास प.पू.खडेश्वरी बाबाजी,मेस्टा 

जिल्हाध्यक्ष ज्ञानेश्वर पुंगळे,अवचितराव 
कढवणे,प्रभू कढवणे,प्रदीप ताठे,राजेंद्र 
जगदाळे,खुशालराव मालुसरे,ओंकार 
कढवणे , रामेश्वर कढवणे, जनार्धन 
मालुसरे, सरपंच दत्ता जगदाळे, किशोर 
कढवणे, रामनाथ मालुसरे यासह 
भाविकभक्त व ग्रामस्थ मोठ्या संख्येने 
उपस्थित होते.

 केंद्रीयमंत्री दानवेंनी वाढेकरी होऊन 
भाविकांना वाटला महाप्रसाद 

तपोवन येथे महायज्ञ सोहळा संपन्न



साहित्य-कला-संस्कृ ती
शुक्रवार, २४ मार्च २०२३ ६

आधुनिक केसरी 

२४ मार्च हा दिवस जागतिक क्षयरोग दिन म्हणून साजरा करण्यात येतो. या निमित्ताने जागतिक आरोग्य संघटनेकडून आजच्या दिवशी जगभरात विविध कार्यक्रमांचं आयोजन करण्यात येत.ं त्या 
माध्यमातून या जीवघेण्या आजारापासून जगभरातल्या लोकांमध्ये जागरुकता निर्माण केली जात.े २४ मार्च १८८२ साली जर्मन फिजिशियन आणि मायक्रोबायोलॉजिस्ट रॉबर्ट कोचने या जीवघेण्या 
आजाराच्या बॅक्टेरियाचा शोध लावला होता. त्यामुळे क्षयरोगाच्या निदानामध्ये आणि उपचारामध्ये मोठी मदत मिळाली होती.

जागतिक क्षयरोग दिन 
किशोर सांगळे 

मो. ७३८५९४५९५६

त्यांचा प्रबंध जागतिक शास्त्रज्ञांच्या परिषदेत मांडला 
व त्यास दिनांक २४मार्च रोजी मान्यता मिळाली. 
म्हणून दरवर्षी २४ मार्च हा दिवस जागतिक क्षयरोग 
दिन म्हणून साजरा केला जातो. यावर्षी ‘विश्व टीबी 
दिन २०२३’ ची थीम (Yes! We can end 
TB!') होय! आपण टीबी संपवू शकतो!'अशी आहे. 
डब्ल्यूएचओनं टीबीविरुद्धच्या लढाईसाठी  संसाधनं, 
मदत, सूचना देण्याचं आवाहन केलं आहे.क्षयरोग एक 
संसर्गजन्य आजार आहे. मायक्रो ट्युबरक्लुलोसिस 
बॅक्टेरियामुळे क्षयरोग होतो.या रोगाचा क्षयरोग ग्रस्त 
रोग्याच्या खोकणे किंवा शिंकणे या माध्यमातून अन्य 
लोकांमध्ये प्रसार होतो. या रोगाबद्दल योग्य मार्गदर्शन 
आणि उपचार केल्यास त्याचे निदान होऊ शकते. जर 
या रोगामध्ये निष्काळजीपणा केला तर त्यामुळे मृत्यू 
ओढवू शकतो.जागतिक आरोग्य संघटनेने २०३० 
पर्यंत या जीवघेण्या आजाराचे जगातून उच्चाटन 
करण्याचा संकल्प केला आहे. त्यासाठी लक्ष निर्धारण 
आणि नियोजन करण्यात आलं आहे. तर दुसरीकडे, 
भारताने २०२५ पर्यंत देशातून या रोगाचे उच्चाटन 
करण्याचा संकल्प केला आहे. जागतिक आरोग्य 

संघटनेच्या एका अहवालानुसार, जगभरात दर 
दिवशी ४००० लोकांचा मृत्यू क्षयरोगाने होतो.भारतात 
क्षयरोगाच्या रुग्णांची संख्या मोठी असून आशियाई 
देशात भारताचा क्रमांक पहिला आहे. त्यामुळे भारत 
सरकारच्या वतीने जागतिक आरोग्य संघटनेने 
ठरवलेल्या लक्षाच्या आधीच देशातून क्षयरोगाचे 
उच्चाटन करण्यासाठी कार्यक्रम आखण्यात आला 
आहे. क्षय रोगाची लक्षणे क्षय रोगाचे सर्वात महत्त्वाचे 
आणि प्राथमिक लक्षण म्हणजे श्वास घेण्यास त्रास 
होणे, क्षय रोगाचे जिवाणू थेट व्यक्तीच्या फुफ्फसांवर 
परिणाम करतात. त्यामुळे श्वास घेण्यास अडचण 
निर्माण होते.भूक न लागणे, भूक न लागणे हे देखील 
क्षय रोगाचे लक्षण आहे, क्षय रोगामुळे तुमची भूक 
मंदावते. वजन कमी होणे तुम्हाला जर भूक लागत 
नसेल आणि वजन कमी झाले असेल तर क्षय रोग असू 
शकतो अशा स्थितिमध्ये डॉक्टरांचा सल्ला महत्त्वाचा 
ठरतो.थकवा जाणवणे क्षय रोगात भूक लागत नाही, 
वजन कमी होते त्यामुळे आपोआपच थकवा जाणवतो. 
ताप येणे क्षय रोग असलेल्या रुग्णाला श्वास घेण्याच्या 
त्रासासोबच ताप देखील येते.अंगात ताप असल्याने 

घाम अधिक येतो. यापैकी काही लक्षणे दिसल्यास 
डॉक्टरांकडे जाण्याचा सल्ला तज्ज्ञांकडून दिला जातो.
उपलब्ध उपचार क्षयरोगाच्या उपचारासाठी प्रभावी 

व गुणकारी औषधे उपलब्ध आहेत. दोन, तीन किंवा 
चार औषधे एकत्रितपणे व कमीत कमी सहा महिने 
घ्यावी लागतात. रायफामपिसिन, आयसोनिआझिड, 

पायराझिनामाईड, इथॅमबूटॉल, स्ट्रेप्टोमायसिन ही 
काही प्रतिजैविक औषधे आहेत मात्र ती डॉक्टरांच्या 
सल्ल्यानेच घ्यावीत. उपचारांच्या पहिल्या एक ते 

दीड महिन्यातच रुग्णाला चांगला गुण येतो. खोकला 
कमी होतो, वजन वाढू लागते, ताप येणे बंद होते. 
पण उपचार अर्धवट सोडून देऊ नयेत.असे केल्यास 

नवीन प्रकारचे क्षयरोगाचे जीवाणू शरीरात तयार 
होतात. व त्यामुळे औषधांना दाद न देणारा, घातक 
स्वरूपाचा रेझिस्टंट क्षयरोग होतो.क्षयराेग हा जगातील 
सर्वाधिक जीवघेणा आजार आहे आणि भारत हा जगात 
सर्वाधिक टीबी रुग्णसंख्या असलेला देश आहे. देशात 
दर ६ मिनिटाला एक असे दिवसाला २४० व्यक्तींचा 
क्षयराेगाने मृत्यू हाेताे.
२०२१ च्या ‘टीबी इंडिया’ अहवालानुसार २०२० 
साली भारतात क्षयराेगाने २४.३ लाख लाेक मृत्यू 
पावले. मात्र विश्व आराेग्य संघटना (डब्ल्यूएचओ) 
च्या पाहणीनुसार हा आकडा २६.४० लाख आहे. 
यात ६१.७ टक्के पुरुष रुग्ण आहेत. त्यातही १५ ते 
३० वयाेगटातील रुग्णांची संख्या ३८ टक्के, तर ५.६५ 
टक्के मुलांचा समावेश आहे.जगभरातील एकूण 
क्षयरोग बाधितांपैकी एक तृतीयांश रुग्ण भारतात 
आहेत. जेव्हा देशातील रुग्ण त्यांना देत असलेल्या 
उपचारांची संपूर्ण प्रक्रिया जबाबदारीने पूर्ण करतील 
आणि या रोगाचा प्रसार थांबविण्यास मदत करतील 
तेव्हाच भारतातून क्षयरोगाचे संपूर्णपणे निर्मूलन होऊ 
शकेल.

आधुनिक केसरी 

भारत जगातील असा एकमेव देश आह ेजिथे सर्वाधिक बालविवाह केले जातात. आज घडीला जवळपास २३ कोटींहून जास्त बालवधू 
आहते. दसुरीकडे भारतात दरवर्षी १८ वर्षांपके्षा कमी वय असलेल्या १५ लाख मुलींची लग्न होतात. अल्पवयीन मुलींचे हात पिवळे करून 
त्यांना बोहल्यावर चढविण्यात महाराष्ट्र  आघाडीवर आह.े महाराष्ट्रा त गले्या तीन वर्षांत तब्बल १५ हजारांहून अधिक बालविवाह झाले 
असल्याची धक्कादायक माहिती आह.े तर १८ वर्षांखालील तब्बल १५ हजार २५३ मुली माता बनल्याचीही माहिती सरकारने दिली आह.े 

बालविवाह रोखण्यातील अपयश

सूक्ष्म अन्न प्रक्रिया 
उद्योगातून मिळाला 

रोजगार !

सुरेश मंत्री
संपर्क  क्र. ९४०३६५०७२२

त्यामुळे २००६ साली अस्तित्वात आलेला बालविवाह प्रतिबंध 
कायद्याची अद्यापही प्रभावी अंमलबजावणी होत नसल्याचं स्पष्ट 
झालं आहे. तसचं, केवळ १० टक्के बालविवाह रोखण्यातच राज्य 
सरकारला यश आलं आहे. ज्याची माहिती मिळाली, ते बालविवाह 
रोखले, परंतु गुप्तपणे झालेल्या बालविवाहांचे काय, असा प्रश्न 
अनेकांच्या मनात आहे. कायदा असतानाही ही प्रथा बंद झाली 
नसल्याने कायद्यात दुरुस्तीची वेळ आली आहे, असे जाणकारांचे 
मत आहे. लोक इंस्टाग्राम वापरायला लागले पण
त्यांचे विचार बदलले नाहीत हे यातून लक्षात येते. नॅशनल 
क्राईम रेकॉर्डनुसार, २०१९, २०२०, २०२१ या तीन वर्षांत १५२ 
गुन्ह्यांपैकी १३७ गुन्ह्यांचं दोषारोपपत्र न्यायालयात दाखल करण्यात 
आलं आहे. महाराष्ट्रात सर्वाधिक बालविवाह परभणीत आहेत. 
गेल्या आठवड्यात पोलिसांनी नऊ बालविवाह रोखले आहेत. 
बालविवाहमुक्त परभणी अभियाना अंतर्गत स्थापन करण्यात 
आलेल्या चाईल्ड लाईन आणि जिल्हा महिला आणि बालविकास 
अधिकारी कार्यालयाच्या संयुक्त पथकाकडून ही कारवाई करण्यात 
आली आहे. बालविवाहामुळे मूलींच्या अंगभूत कौशल्यांवर, 
ज्ञानावर, सामाजिक सामर्थ्यावर, गतिशीलतेवर आणि एकंदरीत 
स्वायत्तेवरही मर्यादा येतात. मुलींच्या अंगीभूत कौशल्यांवर, 
ज्ञानावर, सामाजिक सामर्थ्यावर, गतिशीलतेवर आणि स्वायत्ततेवर 
मर्यादा येते. त्या कौटुंबिक हिंसाचार, अत्याचाराला बळी पडतात. 
बालवधूंना आरोग्य, शिक्षण आणि इतर वैयक्तिक हक्कांपासून 
वंचित ठेवले जाते. विवाहामुळे त्यांना शाळेत जाण्यापासून रोखले 
जाते. त्याचा आर्थिक परिणाम आजीवन त्यांना भोगावा लागतो. 
बालवधूंना गर्भधारणा आणि बाळंतपणांमुळे धोकादायक संसर्ग 
होण्याचा धोका असतो. जबरदस्तीने गर्भधारणा आणि लहान वयात 
मूल जन्माला घालणे यामुळे मुलींना वैद्यकीय त्रासाला सामोरे जावे 
लागून शारीरिक समस्या निर्माण होतात. यामुळे बालविवाहाला 
बंदी आहे. बालविवाहाची सुरुवात हि १९ व्या शतकापूर्वी जगभरात 
झाली असे बोलले जाते. साधारणपणे मुलगी तरुण होताच तिचे 

लग्न करून टाकावे असे मानले जात असे. त्याचप्रमाणे, मुलगा १६ 
वर्षांचा होण्यापूर्वी त्याचे लग्न करणे देखील आवश्यक आहे असे 
मानले जायचे. पावित्र्याला अतिमहत्त्व, जातीत लग्न करण्याची 
मानसिकता अशी कितीतरी कारणे बालविवाह होण्यामागे आहे. 
बालविवाह झालेली वधू ही मुळात शारीरिक किंवा मानसिकदृष्ट्या 
विवाहयोग्य नसते. खेळण्याचा आणि शिक्षण घेण्याच्या वयात 
अंगाला हळद लागलेली ही जोडपी सामंजस्याने संसार करू 
शकत नाही. मुळात गरीब घरातून पुन्हा गरीब घरातच लग्न 
होऊन आलेली मुलगी आर्थिकदृष्ट्या सक्षम होऊ शकत नाही. 
शिक्षणाचे आणि मुलीचं नातं बालाविवाहामुळं कायमचं तुटतं. 
पर्यायाने नवीन येणाऱ्या पिढ्यासुद्धा गरिबीचा, अशिक्षितपणाचा, 
बेकारीचा सामना करत पुन्हा बालविवाहाच्या खाईत लोटल्या 
जातात. ही बालविवाहाची प्रथा ग्रामीण, दुर्गम भागात विशेषत 
आदिवासी समाजात मोठ्या प्रमाणात पाहावयास मिळत आहे. 
मुख्य प्रवाहापासून दूर असलेल्या या समाजात शिक्षणाचे प्रमाण 
अत्यल्प आहे. जुन्या प्रथा-परंपरांच्या जोखडात अडकलेला हा 
समाज दुर्लक्षित आहे. या ठिकाणी दळणवळणाच्या साधनांचा 
अभाव असतो. बाहेरच्या जगात नेमके काय चालू आहे याचा या 
समाजाला बिलकुल गंध नसतो. त्यामुळे कायदा काय सांगतो याचे 
ज्ञान बहुधा या समाजापर्यंत पोहोचले नसते, या समाजाने स्वत:चे 
नियम ठरवले आहेत, त्यानुसार ते वागत असतात. सरकारने मुलीचे
लग्नाचे वय १८ वरून २१ करण्याचा निर्णय घेतला. मुलाच्या 
वयाची अट ही प्रचलित कायद्यानुसार २१ वर्षे आहेच. मात्र, काही 
समाजामध्ये मुलीला मासिक पाळी आली की, तिचे लग्न लावून 
देण्याची घाई केली जाते. राज्याच्या अनेक भागांत समाजाच्या 
पंचायती आहेत, त्यांचा निर्णय हा त्या समाजासाठी बंधनकारक 
असतो. तसेच, सामाजिक आणि आर्थिक स्तर आदी बाबींचा विचार 
करता, सामाजिकदृष्ट्या मागासलेल्या समाजामध्ये बालविवाहाचे 
प्रमाण अधिक असल्याचे दिसून येत आहे. बीड जिल्ह्यात
बालविवाहाचे मूळ कारण परिस्थिती आहे. ऊसतोडणीला 

जाताना जोडीला जास्त उचल मिळते म्हणून अल्पवयीन 
मुलीचे लग्न लावून दिले जाते. एकवेळ या सगळ्या कारणांवर 
प्रतिबंधात्मक उपाय शोधता येतीलही, पण बालविवाहांमुळे होणारे 
पिढ्यानपिढ्यांचे नुकसान भरून न येणारे आहे. ब्रिटिशांच्या 
राजवटीत पहिला कायदा भारतात बालविवाहाच्या विरोधात 
आला. १८ वर्षांखालील मुली आणि २१ वर्षांखालील मुलांचे लग्न 
या कायद्याने प्रतिबंधित होते. सुरुवातीला या कायद्याद्वारे तीन 
महिन्यांच्या तुरुंगवासाची तरतूद करण्यात आली आणि १९४० 
आणि १९७८ मध्ये या कायद्यात आणखी सुधारणा करण्यात आली. 
बालविवाह प्रतिबंधक कायद्यात काही कमतरता आढळून आल्या. 
२००६ मध्ये बालविवाह प्रतिबंधक कायद्याच्या प्रस्तावनेने या सर्व 
उणीवा दूर केल्या. या कायद्याअंतर्गत, अल्पवयीन मुलींना आणि 
मुलांना लग्नासाठी भाग पाडण्यात आले तर त्यांचा विवाह रद्द 
ठरवण्याचा निर्णय घेण्यात आला. भारतात मुलीच्या लग्नासाठी 
१८ आणि मुलाच्या लग्नासाठी २१ वय निश्चित करण्यात आले 
आहे. मुलीने १८ आणि मुलाने २१ वयाआधी लग्न केल्यास तो 
बालविवाह मानला जातो. बालविवाह प्रतिबंधककायद्याच्या 
परिणामकारक अंमलबजावणीसाठी पूर्ण राज्यासाठी किंवा 
विभागनिहाय एक वा अनेक व्यक्तींची ‘बालविवाह प्रतिबंध 
अधिकारी’ म्हणून नेमणूक करण्यात येते. तसेच शासन त्या त्या 
विभागातील समाजसेवी संस्था, ग्रामपंचायती, सरकारी कार्यालये, 
गैरसरकारी संस्था यांना बालविवाह प्रतिबंध अधिकाऱ्यास मदत 
करावी अशी विनंती करू शकते. या प्रथेला पूर्णपणे लगाम केंव्हा 
घालण्यात येईल, असा प्रश्न पुरोगामी महाराष्ट्र सरकारला विचारतो 
आहे. हे चित्र बदलायचे असेल, तर शिक्षणाचा  अभाव आणि 
अज्ञान दूर करण्यासाठी प्रयत्न करायला हवेत. बाहेरील जगाशी 
समाजाचा संवाद होण्यासाठी चांद्यापासून बांद्यापर्यंत दळणवळणाचे 
जाळे निर्माण झाले पाहिजे. अल्पवयीन मुलींचे लग्न लावणाऱ्या 
पालकांना कायद्याचा धाक बसावा यासाठी सरकारने उपाययोजना 
करणे गरजेचे आहे. 

आधुनिक केसरी 

बळीराजाने मोठ्या कष्टाने पिकवलेल्या शेतमालाला योग्य भाव मिळणे 
गरजेचे आहे. तरच बळीराजाच्या कष्टाचे चीज होईल. यासाठी  ‘प्रधानमंत्री 
सूक्ष्म अन्न प्रक्रिया उद्योग योजना’ सुरु करण्यात आली आहे. केंद्र शासन 
सहाय्यित प्रधानमंत्री सुक्ष्म अन्न प्रक्रिया उद्योग योजना सन 2020-
21 ते 2024-25 या पाच वर्षात एक ‘जिल्हा एक उत्पादन’ (ONE 
DISTRICT ONE PRODUCT) या धर्तीवर राबविली जाणार 
आहे.या योजनेमुळे आज अनेक बेरोजगारांना रोजगार मिळाला आहे. 
आपल्या जिल्ह्यातही अनेकांनी स्वत:चा अन्न प्रक्रिया उद्योग सुरू करुन 
ते स्वत:च्या पायावर उभे राहिले आहेत. विशेष म्हणजे स्वतःचा अन्न 
प्रक्रिया उद्योगामुळे अनेक तरुण स्वत:च्या पायावर उभे राहत नोकरी 
मागण्यापेक्षा नोकरी देणारे होण्याच्यादृष्टीने या योजनेचा लाभ घेऊन 
आर्थिक संपन्नतेच्या दिशेने वाटचाल करत आहेत. विशेष म्हणजे सूक्ष्म 
अन्न प्रक्रिया उद्योग मोठ्या प्रमाणात उभारण्यासाठी कृषी विभाग सहाय्य 
करत आहे.  	शेतकऱ्यांनी पिकवलेला माल विशेषतः नाशवंत शेतमाल 
बाजारात आल्यावर त्याला योग्य तो भाव मिळेलच असे नाही. त्यामुळे 
त्याच्या कष्टाचे चिज होत नाही. अशा नाशवंत शेतमालावर प्रक्रिया करून 
त्यातून त्या शेतकऱ्याला उत्पन्नाचे साधन मिळावे, यासाठी केंद्र शासनाची 

प्रधानमंत्री सूक्ष्म अन्न प्रक्रिया उद्योग योजना सुरू करण्यात आली 
आहे. या योजनेचा लाभ जिल्ह्यातील जास्तीत जास्त तरुण, शेतकऱ्यांनी  
घेऊन आपली आर्थिक उन्नती साधावी यासाठी कृषी विभाग सातत्याने 
प्रयत्नशील आहे. 66% अन्नप्रक्रिया उद्योग ग्रामीण भागात असून त्यापैकी 
80 टक्के कुटुंब- आधारित उद्योग आहेत. या घरगुती उद्योगांमुळे ग्रामीण 
भागातील कष्टकरी लोकांच्या संसाराला आर्थिक हातभार लागतो आणि 
त्यांचे शहराकडे होणारे स्थालांतर टाळले जाते.  या योजनेसाठी लागणारा 
खर्च केंद्र आणि राज्य सरकार अनुक्रमे 60:40 अशा प्रमाणात करणार 
आहे. केंद्र शासन सहाय्यित प्रधानमंत्री सुक्ष्म अन्न प्रक्रिया उद्योग योजना 
सन 2020-21 ते 2024-25 या पाच वर्षात एक जिल्हा एक उत्पादन 

(ONE DISTRICT ONE PRODUCT) या धर्तीवर राबविली 
जाणार आहे. योजनेचा उद्देश :  सध्या कार्यरत असलेले व नवीन स्थापित 
होणारे वैयक्तिक सूक्ष्म अन्न प्रक्रिया उद्योग तसेच शेतकरी उत्पादक 
गट /संस्था/कंपनी, स्वयंसहाय्यता गट व सहकारी उत्पादक गट यांची 
पतमर्यादा वाढविणे. उत्पादनांचे ब्रँडींग व विपणन अधिक बळकट करुन 
त्यांना संघटीत अशा पुरवठा साखळीशी जोडणे. सामाईक सेवा जसे 
साठवणूक, प्रक्रिया सुविधा, पॅकेजिंग, विपणन तसेच उद्योग वाढीसाठीच्या 
सर्वकष सेवांचा सूक्ष्म उद्योगांना अधिक लाभ मिळवून देणे. अन्न प्रक्रिया 
क्षेत्रातील संशोधन व प्रशिक्षण संस्थांचे बळकटीकरण यावर भर देणे. सूक्ष्म 
अन्न प्रक्रिया उद्योगांनी व्यावसायिक व तांत्रिक सहाय्याचा अधिकाधिक 
लाभ घ्यावा, यासाठी प्रयत्न करणे ही या योजनेची उद्दिष्टे आहेत.                
 लाभार्थ्यांना प्रशिक्षण :  या योजने अंतर्गत कर्ज मंजुरी झालेल्या लाभार्थ्यास 
50 तासांचे प्रशिक्षण तर अन्न व प्रक्रिया उद्योगांमध्ये कार्यरत कामगार 
यांना 24 तासांचे प्रशिक्षण निवड केलेल्या जिल्हा स्तरीय प्रशिक्षण संस्थेत 
देण्यात येते. अर्जासाठी ऑनलाईन पोर्टल : वैयक्तिक व गट लाभार्थ्यांसाठी 
– www.pmfme.mofpi.gov.in, बीजभांडवलासाठी – ग्रामीण 
भागासाठी www.nrim.gov.in, आणि शहरी भागासाठी www.
nulm.gov.in या संकेतस्थळांवर अर्ज करता येईल. 
� शब्दांकन :  जिल्हा माहिती कार्यालय, छत्रपती संभाजीनगर

आधुनिक केसरी 

आज सकाळी मॅडमचा मला फोन आला पंचायत समिति 
मार्फत मुलींना पार्लर प्रशिक्षण देण्याचे काम माझ्यावर 
सोपवले आहे. मॅडम मला बोलल्या आज बारावीचा पेपर 
आहे. तू सरांना भेट आणि विचार कि मला मुलींसोबत 
मिटिंग करायची आहे. मॅडमांनी मला नंबर दिला त्याप्रमाने 
मी सरांना फोन केला सर बोलले पेपर तिन वाजता आहे. तर 

तुम्ही दोन वाजता या मी हो 
म्हटल आता ज्या शाळेत 
आपण पांचवी पासून 
ते कॉलेजपर्यंत शिक्षण 
घेतले. त्या शाळेत आज 
खूप वर्षानी जाणार होते. 
मला वाटल तिथले शिक्षक 
तर मला ओळखतात आणि 
आमचे घर शाळेपासून 
जवळ असल्याने काही न 
काही करणाने येणे होत 

असते. मी गेले दोन वाजता तर मुली आलेल्या नवत्या 
कॉलेज चे सर आले मी सांगितल म्हटल मला मुलींना 
भेटायचे तर ते सऱ मला ओळखत होते. तरी मला बोलले 
आता नाही भेटता येणार आता पेपर सुरु होतोय तुम्ही पेपर 
सूटल्यावर भेटा ते सर मला बोलले तुम्ही कोणत्या गावचे 
मी सांगितल मी इथलिच आहे. माझ्या सोबत माझी वहिनी 
होती तिला बोलली जाऊ दें चल वहिनी मी माझी स्कूटी 
फिरवली आणि मॅडम ला कॉल केला थोड़ पुढे येऊन 
मॅडम बोलल्या जाऊ दें पेपर सुतल्यावर जा मागे वळून 
पाहिल तर मुली जमा होत्या दोन मिनिट बोलू दिल असत 
तर काय बिघडल असत मी माझ्या मनाची समजूत काढली 
कि पेपर सुरु होईल. म्हणून बोलू दिल नसणार पुढे आली 
शिपायाला विचारल तो पण तेच बोलला पेपर सहा वाजून 
दहा मिनिटांनी सुटेल मी म्हटल काही हरकत नाही. मी 
तेव्हाच येते अस ठरउन घरी आले परत सहा वाजता गेले 
दहा मिनिट तिथ थांबले तिथ पोलिस पण होते. गावातला 
एक मुलगा पोलिस आहे तो पण होता. त्याने मला बघून 
रागात वहींनीला विचारल कोणाला भेटायच तुम्हाला मी 
त्याला नावाने बोलले तो काहीच बोलला नाही त्याच्या पद 
प्रतिष्ठेचा त्याला गर्व यावा जणु माझ्या मनात असा विचार 
आला. याला मी नावाने बोलायला नको होत सर मनायला 
हव होत याचा त्याला राग आला असावा एक विचार हा 
आला. मनात मी अन वहिनी तिथे थांबले तर दुरून शिक्षक 
लोक आम्हाला बघत होते. त्यांनी शिपायाच्या हातून निरोप 
दिला तुम्ही दुसऱ्या गेटला थाम्बा नाहीतर नंतर कांटेक 
करा वहिनी मला बोलली चला ताई तिकडून जाऊ मी 
नको म्हटल तिला रस्ता चांगला नसेल चल परत जाऊ 
घरी अस बोलून परतिला निघालो मला त्या ठिकाणी जरा 
वेळही थाम्बु वाटल नाही मी दिव्यांग आणि त्यातल्या 
त्यात तुमची जूनी विद्यार्थी असून सुद्धा तुम्ही मदत केली 
नाही जास्त आदर सत्काराची अपेक्षा नवती पण प्रेमाचे 
दोन शब्द बोलले गेले असते तर आजही ती शाळा माझ्या 
मनात जिवंत राहिली असती एक गोष्ट समजली शाळेतील 
बदलत्या बांधकामासोबतच त्यातील जुनें शिक्षकांनी सुद्धा 
आपली वर्तवनुक बदलली आहे. दिव्यांग व्यक्तिच्या 
मदतीला धाऊन येणारा हा समाज फक्त बोलायला पुढे येतो 
जेव्हा गरज पडते ना तेव्हा लोक ओळख दाखवायला काय 
बदलायला सुद्धा मागे पुढे पहात नाही. फक्त पांच मिनिट 
मुलींना बोलउन बोलू दिल असत तर काय जाणार होत 
एवढ अवघड नवत ते नाही म्हणायला किती पटकन जमत 
न लोकांना परत त्या शाळेत परत जाण नको होवो हिच 
देवाकड़े प्रार्थना करते.

शाळेचे बदलते स्वरुप

कविता चव्हाण
संपर्क  क्र. 9370062031

आधुनिक केसरी 

संविधान लाग ूझाले आणि देशामध्ये सामाजिक व राजकीय क्रांती घडली. संविधानामुळे शिक्षण नोकरीच्या सुविधा व इतर आयुष्य आरामाचे जीवन जगण्यासाठी हक्क अधिकार मिळालेत.  या 
देशांमध्ये पाण्याला स्पर्श करण्याचा सुद्धा अधिकार नव्हता. तो अधिकार सुद्धा संघर्ष करून त्याग करून मिळवावा लागला. आज जर आपण एक विचार केला तर ज्या देशांमध्ये पाण्याला स्पर्श करता 
येत नसेल त्या देशात सर्वसामान्य लोकांचे काय हाल असतील?  आता काही लोक स्वतःला विद्वान समजणारे म्हणत असतील पाण्याला स्पर्श करण्याचा अधिकार फक्त महारांनाच नव्हता म्हणून 
बाबासाहबेांनी महाडचा सत्याग्रह केला अशा लोकांनी एकदा इतिहासाची पाने उघडून तरी बघावेत. 

लोकशाहीचे गोडवे गाताना

1950 च्या अगोदर व आजही काही ठिकाणी आपल्या 
समाज बांधवांवर कशा प्रकारचे अन्य अत्याचार 
होतात याची जाणीव ठेवावी. त्याला झोपडीचा पत्ता 
नव्हता त्यांचे महाल झालेत. ज्यांना गावात येण्याची 
मुभा नव्हती ते कलेक्टर झालेत मंत्री झाले. हे सर्व 
शक्य झाले फक्त आणि फक्त संविधानामुळे. अन्याय 
अत्याचाराच्या विरोधात आवाज उठवण्याची आपले 
मत व्यक्त करण्याचे, सहभाग घेण्याचे संघटन तयार 
करण्याचे, राजकीय पक्ष तयार करण्याचे देशांमध्ये 
कुठेही फिरण्याचे स्वातंत्र्य भारतीय संविधानाने बहाल 
केले आहे. संविधानामुळे एवढी मोठी सामाजिक व 
राजकीय क्रांती घडली याच क्रांतीमुळे लोकशाहीची 
मुळे समाजामध्ये खोलवर रुजणे आवश्यक होते. 
परंतु लोकशाहीमध्ये संविधानाचा फायदा घेताना व 
मोठमोठ्या नोकरीच्या माध्यमातून मानसन्मानाच्या 
माध्यमातून व इतर आर्थिक मिळकतीच्या पदांवरून 
समाजातील काही लोकांची जी आर्थिक उन्नती झाली 
अशा लोकांनी संविधान मात्र वाचलेच नाही. 
लोकशाही लोकांना समजून सांगितली नाही. आणि 
म्हणून लोकशाहीचे फळे जरी ते चाखत असतील 
तरीही आजची परिस्थिती बघता लोकशाही नष्ट 
होताना दिसत आहे. आणि याची जाणीव लोकशाहीचा 
व संविधानाचा ज्या ज्या लोकांनी फायदा घेतला आहे, 
आपले बंगले घेतले, गाड्या घेतल्या व भौतिक 
सुखाचा आनंद घेत आहेत या लोकांना नाही.  परंतु 
एक गोष्ट हे विसरलेले आहेत ती म्हणजे या देशांमध्ये 
कोणतीही गोष्ट फुकट मिळालेली नाही त्यासाठी 
संघर्ष व त्याग निर्माण करावा लागला. मग ते पाणी 
असो हक्क अधिकार असो, समता असो ,प्रत्येक 
गोष्टीसाठी आमच्या पूर्वजांना या ठिकाणी संघटना 
करावा लागला. त्या संघर्षा मधून सुखमय परिस्थिती 
निर्माण झाली. आणि त्याचे फळ अनेक लोकांनी 
चाखलेत.  म्हणून ते भौतिक सुखाचा मोठमोठ्या 
पदाचा उपभोग घेत आहेत. मग आमच्या पूर्वजांनी जो 
संघर्ष व त्याग केला त्याची फळे आम्हाला मिळालेत. 
आणि ही फळे चाखणारे आम्ही मात्र सुस्त अवस्थेत 
पडलो संघर्ष सामाजिक जाणीव, संविधानाची पेरणी, 
लोकशाहीची जागृती या गोष्टीचा मी विसरून गेलो.  
जर आज आम्ही सुस्त पडलोत तर येणाऱ्या पिढीला 
पुन्हा गुलामगिरी मध्ये जावे लागेल.  कारण संविधान 

निर्माण होणे अगोदर पासून संविधानाला विरोध 
करणारे लोक या ठिकाणी जास्त होते तरीही अशा 
परिस्थितीमध्ये विद्वत्तेच्या जोरावर आणि सर्वसामान्य 
माणसांबद्दल असलेला कळवळा निस्वार्थ व समतेची 
वृत्ती यामुळे डॉक्टर बाबासाहेब आंबेडकर हे 
यशस्वीपणे समाधान निर्माण करू शकले. परंतु खंत 
याची आहे की खडतर परिश्रमातून यशस्वीपणे 
निर्माण झालेले संविधान आम्ही यशस्वीपणे राबवू 
शकलो नाही. आणि म्हणून येणाऱ्या काळामध्ये 
येणारी पीढी पुन्हा एकदा गुलामगिरीकडे जात आहे हे 
निश्चित आहे. आता बऱ्याचशा लोकांना असे वाटते हे 
कसे शक्य होईल. बरेच लोक म्हणतात पुन्हा 
गुलामगिरी कशी येईल आता संविधान आहे. परंतु 
डोळे असूनही जर दिसत नसेल मेंदू असूनही जर 
कळत नसेल तर आज आपण शिकून सुद्धा गुलामच 
आहोत हे लक्षात ठेवावे. लोकशाहीमध्ये सर्व गोष्टी 
लोकांच्या असतात जसे सरकार लोकांचे देशातील 
संपत्ती लोकांची, परंतु आज जर आपण बघितलं तर 
सरकारही लोकांचे नाही आणि देशातील संपत्ती ही 
लोकांची नाही. आता बऱ्याच लोकांना देशातील 
संपत्ती ही लोकांची असते हेच माहिती नाही.  अनेक 
समस्या आज निर्माण होत आहेत आणि म्हणून निर्माण 
झालेल्या समस्येवरती बोलण्याचा अधिकार 
संविधानाने दिलेला आहे. परंतु अनेकांना जर निर्माण 
झालेल्या समस्येचीच जाणीव नसेल तर त्यांना 
गुलामगिरीची जाणीव कशी होईल? आणि ऐशो 
आरामात भौतिक सुखाचा आनंद घेताना आपल्या 
येणाऱ्या पिढीला सुखाचा आनंद घेता येईल का याची 
चिंता ही त्यांना नाही. भविष्यासाठी पैसा कमावून 
ठेवणे म्हणजेच श्रीमंती अथवा सुख नव्हे तुला त्याला 
जोड असते ती वेगवेगळ्या स्वातंत्र्याची.  आणि मुळात 
आज त्याच स्वातंत्र्यावरती त्याच अधिकाऱ्यांवरती 
बंधने येत आहेत. आणि या बंधनांच्या विरोधात ज्यांनी 
बोलायला पाहिजेत ते बोलण्यासाठी लोक तयार 
नाहीत. संविधानाने दिलेले शिक्षण आज बाजारीकरण 
करून सर्वसामान्य लोकांना न परवडणारे केले.  
संविधानाने दिलेली नोकरी आज खाजगीकरण करून 
ती हिरावून घेतले गेली.  शासकीय संपत्तीचे 
खाजगीकरण करून ती भांडवलदारांना देण्यात 
आली.  ज्या ज्या गोष्टी लोकांच्या होत्या जनतेच्या 

होत्या त्या त्या गोष्टी उद्योगपतींच्या घशात घालून 
लोकशाहीवर सगळ्यात मोठा घाला घालण्यात 
आला. परंतु आला घालत असताना स्वतःला विद्वान 
समजणारा व व्यवस्थेचा भाग असलेला शासकीय वर्ग 
गप्प बसला. आणि म्हणून सर्वसामान्य लोकांना याची 
जाणीव झाली नाही. आज सर्वसामान्य लोकांना यांची 
जाणीव होत आहे तरीही शासकीय वर्ग बोलत नाही.  
याचा अर्थ शासकीय वर्ग आजच गुलामगिरीणचे 
जीवन जगत आहे. अर्थात शासकीय 
वर्गामध्ये सर्वच कर्मचारी अधिकारी 
असे नाहीत. परंतु बहुसंख्य आहेत.  
जर शासकीय वर्गांनी लोकशाही 
संविधान याविषयी समाजामध्ये 
जाऊन जागृती केली असती, 
लोकशाही समोरील धोके जर 
समजावून सांगितले असते, 
लोकशाहीचे फायदे जर समजावून 
सांगितले असते, तर लोकशाही 
तळागाळात पोचली असती. परंतु 
याच लोकशाहीचे व संविधानाचे 
फायदे घेणारे व आर्थिक दृष्ट्या 
श्रीमंत होणाऱ्या लोकांनी मेंदू स्वस्त 
करून शरीर अवजड करून ठेवले. 
आणि आज पुन्हा समाजाला गुलामगिरी मध्ये 
ढकलण्याचा प्रयत्न केला. आज देशाची परिस्थिती 
बघितली तर सभागृहांमध्ये जे लोकप्रतिनिधी 
असतात, अर्थात सर्वच प्रतिनिधी हे शिक्षण बेरोजगारी 
महागाई आणि सर्वसामान्यांच्या दैनंदिन समस्या 
यावर बोलतातच असे नाही तरीही सभागृहामध्ये 
सत्ताधारी प्रतिनिधी जर सोडले इतरांना बोलण्यासाठी 
वेळ दिला जात नाही, माइक बंद केले जातात. ही जर 
परिस्थिती असेल तर अभिव्यक्ती स्वातंत्र्य हे आजच 
नष्ट झालेले आहेत. आणि लोकप्रतिनिधी आहे त्या 
लोकांचा प्रतिनिधित्व करून लोकांचा आवाज 
सभागृहामध्ये उठवून लोकांच्या समस्येवरती 
काहीतरी उपाय शोधण्याचे काम करतात त्याच 
लोकांचा सभागृहामध्ये अशा पद्धतीने जर आवाज 
दाबला जात असेल, तर काय सर्वसामान्य लोकांना 
बाहेर बोलण्याचा अधिकार असेल? आज जर आपण 
बघितलं तर अभिव्यक्त स्वातंत्र्य अंतर्गत आपण 

सरकार विरोधात आपले मत व्यक्त करू शकतो, 
सभा घेऊ शकतो, सरकारचे चुकीचे काय आहेत काय 
चांगले पण आहे हे आपण मांडू शकतो. परंतु आजची 
जर परिस्थिती बघितली तर काही ठिकाणी प्रधानमंत्री 
हटाव देश बचाव अशा पद्धतीचे फलक लावले तर 
त्यांच्यावर कारवाई करण्यात आली. जर लोकांनी 
लोकांचे मत व्यक्त केले तर कारवाई करण्यात येते. 
याचा अर्थ आज लोकशाही नाही आहे. संविधान 

संपलेले आहे. एवढ्या उघडपणे जर 
ही कारवाई होत असेल तर लोकशाही 
ही अंताकडे गेलेली आहे हे लक्षात 
ठेवावे. शांततेच्या मार्गाने कोणत्याही 
व्यक्तीला संवाद, मत व्यक्त, विरोध 
करण्याचा अधिकार संविधानाने 
दिलेला असताना हे त्यावर कारवाई 
करत असतील तर लोकशाही जिवंत 
आहे असे म्हणणे मूर्खपणाचे ठरेल. 
एका कलाकाराने धर्मातील चुकीच्या 
गोष्टीबद्दल बोलला तर त्यालाही 
अटक करण्यात आली. म्हणजे 
लोकांनी सत्य, तर्कवारी व न्याय 
हक्कासाठी बोलूच नये अशी 
परिस्थिती सरकार निर्माण करत आहे. 

सरकार ला प्रश्न विचारणाऱ्याला अटक केली जाते, 
पिडीत लोकांची बाजु घेणाऱ्याला आरोपी केले जाते व 
गुन्हेगाराला मोकळे सोडले जाते, व्हिडीओ रिकॉर्ड 
करणारा बाहेर तर शेअर करणारा तुरुंगात. म्हणजे 
लोकांनी सत्य बोलायचे नाही सत्य बघायचे आणि 
कोणाला सांगायचे नाही.अशी परिस्थिती निर्माण केली 
जात आहे.  अशी जर परिस्थिती निर्माण झाली येणारी 
पिढी लोकशाहीचे संविधानाची फळे खरंच चाकू 
शकेल का?  याचा विचार आजच करून संविधान व 
लोकशाही वाचवण्यासाठी जे जे लोक काम करत 
आहेत त्यांना सर्वतोपरी मदत करून लोकशाही या 
संविधान वाचवण्याचे काम हे प्रत्येक भारतीयांना 
करावे लागेल.  आजही अनेक लोकांना भारतीय 
संविधान ही एका धर्माची एका समूहाची प्रॉपर्टी वाटते. 
परंतु असे त्यांच्या डोक्यात विचार येत असताना स्वतः  
मात्र संविधानाचे लाभार्थी असतात ही गोष्ट ते 
सोयीस्करपणे विसरून जातात.  आपण 1950 

अगोदर कसे होतो आणि आज कशा होत याचा 
तुलनात्मक अभ्यास जर केला आणि आज जर आपण 
स्वस्थ बसून राहिलो होतो तर 1950 च्या अगोदरची 
स्थिती येण्यासाठी वेळ जास्त दूर नाही. आणि म्हणून 
फक्त लोकशाहीचे गोडवे गाऊन आम्ही संविधानाला 
मानतो असे म्हणून चालणार नाही.  लोकशाहीची 
जागृती करून ती लोकशाही समाजामध्ये रुजवून 
लोकशाही पद्धतीने राज्यकारभार चालवून 
संविधानाची अंमलबजावणी होणे आवश्यक आहे. 
जर संविधानाची योग्य पद्धतीने अंमलबजावणी झाली 
नाही तर, आपण आपल्या मुलांसाठी किती पैसा कमी 
झाला तरीही त्या पैशाचा उपयोग त्या मुलांना होणार 
नाही. फक्त पैसा म्हणजे सुख नव्हे, फक्त पैसा म्हणजे 
स्वातंत्र्य किंवा अधिकार देण्याचे माध्यम नव्हे, ही 
गोष्ट आज जर समजून घेतली नाही तर आपण 
गुलामगिरीत जाणार हे निश्चित. बरेच लोक शिकलेले 
आहेत वेगवेगळ्या पदांवरती कार्यरत आहेत परंतु 
त्यांना लोकशाही व संविधान अजूनही कळाले नाही 
अशा लोकांनी कोणताही न्यूनगंड न बाळगता 
संविधान व लोकशाही समजून घेणे गरजेचे आहे 
आणि त्याची जागृती करणे आवश्यक आहे.  
संविधानाला 75 वर्षे होत आहेत 75 वर्षांमध्ये 
संविधान व लोकशाही ही घराघरांमध्ये जाऊन त्याची 
जाणीव जागृती प्रत्येक नागरिकांमध्ये व्हायला पाहिजे 
होती.  परंतु असे झाले नाही उलट पक्षी 75 वर्षांमध्ये 
लोकशाही व संविधान हे लयास जाते की काय अशी 
परिस्थिती निर्माण झालेली आहे.  आणि ही परिस्थिती 
जर थांबवायची असेल तर आपल्याला लोकशाही 
विषयी माहिती घेऊन संविधान साक्षर होणे व 
समाजामध्ये रुजवणे खूप महत्त्वाचे आहे.  तरच 
आपण लोकशाही व संविधानाच्या माध्यमातून 
मिळवलेले वेगवेगळे पदे पैसा व भौतिक सुख हे 
उपभोक्तांना आम्हाला हे लोकशाहीमुळे मिळाले हे 
आपण छाती ठोक पणे सांगू शकू. म्हणून सर्वांनी 
एकत्र येऊन लोकशाहीचे गोडवे गाणे अगोदर 
लोकशाही व संविधान समाजामध्ये रुजवण्यासाठी जे 
काम करत आहेत त्यांचे हात बळकट करण्यासाठी तर 
मदत केली तर, आपण येणाऱ्या काळामध्ये 
लोकशाही वाचवू शकू.  व त्याची फळे येणाऱ्या 
पिढीला सुद्धा चाखायला मिळतील.

विनोद सदावर्ते
संपर्क  क्र. 9130979300

जेवणाचा आस्वाद 
निऑन थिमसह 11:11 

फॅमिली रेस्टोमध्ये 

आपल्या छत्रपती संभाजीनगरमधे आता आपणास हॉटेलिंगचा एक वेगळा आनंद घेता 
येणार आहे कारण जेवणाच्या मेनू बरोबरच तेथील वातावरण हे खूप महात्त्वाचे असते 

व 11:11 फैमिली रेस्टो मधे तुम्ही जेवणाचा एक वेगळा अनुभव घेणार आहात जो यापूर्वी तुम्ही 
कधीही घेतला नसेल.  11:11 फैमिली रेस्टो साधारण 50 ते 60 लोकांसाठी पार्टी, समारंभ 

करण्यासाठी एक उपयुक्त हॉटेल आहे. led स्क्रीनची व्यवस्था, सर्व प्रकारचे मेन्यू 
व्हेज व नॉनव्हेज, चायनीज, इंडियन, इटालियन, पंजाबी डिशेस, चाट, पावभाजी 

सर्वकाही एकाच ठिकाणी येथे मिळेल. 11:11 फैमिली रेस्टो शहरात जालना 
रोडवर, कॅनॉट गार्डन जवळ, राज क्लॉथ शेजारी अगदी मोक्याच्या ठिकाणी 

सकाळी 11 ते रात्री 11 उघडे आहे.
या हॉटेलचे वैशिष्ठ्य म्हणजे येथील इंटरीयर रेड अँड ब्लैक 

व निऑन थीम मधे केले आहे त्यामुळे जेवणाचा एक अवर्णनीय 
अनुभव तुम्हाला येईल, इथे काम करत जेवणाचा आनंद घेता 
यावा म्हणून वर्क स्टेशनसाठी स्पेशल केबीनची व्यवस्था पण 
उपलब्ध आहे व फ़्री वायफाय सुविधा आहे, त्यामुळे कामावर 
कॉनसंट्रेशन करता येते.

अन्न हे प्रत्येकासाठी खूप महत्त्वाचं परब्रम्ह आहे 
त्यामुळे अन्नामधून आपल्याला सकस आणि पोषक आहार 
भेटत असतो त्यामुळे अन्नाला पूर्णपणे पूर्णब्रम्ह सकस 
आहार म्हटलं जातं आणि अन्न हे आपल्या आरोग्यासाठी 
खूप महत्त्वाचा भाग आहे त्यामुळे त्याची शुद्धता तपासली 
पाहिजे, ते सकस असणे खूप महत्त्वाचे आहे. 11:11 
फैमिली रेस्टोमधे ही संपुर्ण काळजी घेतली जाते, सर्व 
पदार्थ बनविण्यासाठी प्रशिक्षित कूक आहेत, सर्व पदार्थ 

सात्वीक आहेत त्यामुळे पोटाच्या तक्रारीला येथे वाव 
नाही. येथील प्रत्येक पदार्थाचे एक आपले वेगळे 

वैशिष्ठ्य आहे व्हेज असो किंवा नॉन व्हेज, 
पंजाबी, इटालियन किंवा चायनीज सर्व 

पदार्थाची लज्जत एकदा तरी चाखलिच 
पाहिजे. येथील भव्य led वर क्रिकेट 
मैच बघत जेवणाचा आनंद घेवून 
बघा, तरुण-तरुणींसाठी हे होटेल एक 
आकर्षण ठरणार आहे, सचिन अधाने, 
रनवीर जैस्वाल व ऋतुराज डकरे 
यांच्या मेहनतीतून एक वेगळे रेस्टाॅरंट 
उभे करण्यात ते यशस्वी झाल्याचे 

आपणास नक्कीच दिसून येईल.
11:11 हे नाव कसे काय यामागे 

काय थीम आहे असे विचारले असता 11 to 
11 हा वीश टाईम किंवा ट्रेडिंग टाईम म्हणून 

आजकाल खूप फेवरेट आहे म्हणून आम्ही 
आमच्या रेस्टाॅरंटचे नाव 11:11 फैमिली रेस्टो अँड 

कुसीन असे ठेवल्याचे ऋतुराज डकरे यांनी सांगीतले.

9665544629

Indian, Continental,  
Italian, Chinese, Chat, 

Pavbhaji, Shakes, Desserts

AURANGABAD

GHAI TOWER, BESIDE RAJ 
CLOTH, CANNAUGHT GARDEN, 

CHHATRAPATI SAMBHAJINAGAR

MULTI-CUISINE FAMILY RESTRO



प्रादेशिक
शुक्रवार, २४ मार्च २०२३ ८

गदाना येथे सभा मंडपाचे उद्घाटन 
आधुनिक केसरी न्यूज  

खुलताबाद : तालुक्यातील गादाना येथे मा. आ. 
प्रशांतजी बंब  यांच्या स्थानिक विकास निधीतून गदाना 
येथे गुढी पाडव्याच्या शुभ मुहूर्तावर  राम मंदिरासमोरील 
10 लक्ष रू सभामंडपाचे लोकार्पण व गदाना ग्रामपंचायत 
कार्यालयाचे लोकार्पण  ह.भ .प. कुकलारे महाराज यांच्या 
हस्ते आज करण्यात आले या लोकार्पण सोहळ्याला जि.प 
सदस्य सुरेश सोनवणे, सभापती गणेश नाना अधाने, 
भाजपा तालुकाध्यक्ष प्रकाश वाकळे, माजी सभापती 
अर्चनाताई अंभोरे, माजी उपसभापती रेखाताई चव्हाण, 
माजी उपसभापती दिनेश अंभोरे, प्रकाश चव्हाण, सरपंच 
काकासाहेब अधाने, अविनाश वेताळ, रावसाहेब देशमुख, 
अंकुश काळे, राहुल चव्हाण, उपसरपंच  कैलास बडुगे, 
ग्रामपंचायत सदस्य रामहरी तुपे, पोपट चव्हाण, जनार्धन 
वाहुळ, गणेश चव्हाण, वैजिनाथ अधाने व गावातील 
नागरिक उपस्थित होते.

आधुनिक केसरी न्यूज  

कन्नड : पंचायत समिती कार्यालयामध्ये 
शहीद भगत सिंग , राजगुरू , सुखदेव 
यांना गटविकास अधिकारी चंद्रहार ढोकणे 
यांच्या प्रमुख उपस्थीतीत श्रध्दांजली 
वाहण्यात आली .

यावेळी ढोकणे बोलतांनी म्हणाले 
खरी श्रध्दांजली म्हणजे तालुक्यातील 

प्रत्येक कार्यालयामध्ये सर्व शासकीय 
कर्मचारी यांनी कार्यालयात वेळेवर येऊन 
नागरीकांचे समस्याचे तातडीने निरसन 
करून त्यांचे प्रश्न सोडवावे हीच खरी 
महापुरूषांना श्रध्दांजली राहील. यावेळी 
गटविकास अधिकारी चंद्रहार ढोकणे 
सहाय्यक गटविकास राजेंद्र महाजन, 
सहाय्यक प्रशासना अधिकारी हरीनाम 
कोलमवाड, जनशकती संघटनेचे अनिल 

शेळके, पत्रकार गोरख पाटील व पंचायत 
समितीचे कर्मचारी वर्ग विजय वासने, 
विजय काटे, उत्तम गिरी, योगेश मिसाळ, 
स.प्र.ले गीते, क.ले.अ. सुनिता शिरसाठ, 
सविता घरटे, सुरेखा बोरसे , मनोज 
खैरणार, संजीव इंगळे, पंकज देवमाने, 
हिरा भोये, निलम परदेशी, मंगल राजगुरू, 
अल्लाब शेख, वाघ, प्रशांत फंड यांची 
उपस्थीती होती.

शासकीय कर्मचाऱ्यांनी वेळेत कामे करावी 
हीच क्रांतिकारकांना श्रद्धांजली : ढोकणे

आधुनिक केसरी न्यूज  

कन्नड : शहरातील तालुका क्रीडा 
संकुल कन्नड येथे बिगबॅश प्रीमिअर ली 
क्रिकेट स्पर्धा आयोजित करण्यात आले 
होते उद्योजक मनोज पवार यांच्या हस्ते 
पहिले बक्षीस 51000 रुपये पारितोषिक 
आणि दुसरे पारितोषिक व 25000 बाबा 
शेख यांच्यातर्फे देण्यात आले. कन्नड 
शहरातील तालुका क्रीडा संकुल कन्नड 
येथे बिगबॅश प्रीमिअर ली क्रिकेट स्पर्धा 
आयोजित करण्यात आले होते. यावेळी 
अंतिम सामना पार पडला यावेळी पहिले 
पारितोषिक शनेश्वर मित्र मंडळ यांनी 
घेतले आणि दुसरे पारितोषिक महेर ड्रिप 
व तिसरे पारितोषिक रंगरेज सी सी यांनी 
पटकावले यावेळी विजेते संघास उदयोजक 
मनोज पवार यांच्या हस्ते देण्यात आले 
यावेळी आनंद भारुका, अविनाश जाधव, 

जावेद रंगरेज, रवि बोडखे यांच्यातर्फे 
विविध पारितोषिक देण्यात आले. यावेळी 
योगेश पाटील यांनी कार्यक्रमाचे प्रास्ताविक 
केले यावेळी उपस्थित पवन ठाकूर, मनोज 
देशमुख,प्रविण घाडगे, रुपेश भारुका,यश 
भारुका, सोपान शिरसाठ, योगेश त्रिभुवन, 

प्रतिक देशमुख, संदीप नरवडे, शंकर 
राऊत, अभिषेक पवार, आदित्य देशमुख, 
सतीश खिल्लारे, फयाज शेख, नितीन 
शेलार, बंटी जाधव, शरद पवार, ओमकार 
बोधक, नौशाद पटेल,खिजर अली, जुनेद 
कादरी यांनी अथक परिश्रम घेतले .

विजेता संघास उदयोजक मनोज पवार 
यांच्या हस्ते बक्षीस वितरण

लोणंदच्या खेमावती पुलासाठी हणमंत शेळकेंकडून आंदोलनाचा इशारा
आधुनिक केसरी न्यूज  

लोणंद : लोणंद-शिरवळ रोड (सध्याचा राष्ट्रीय 
महामार्ग क्र.९६५डीडी) वरती लोणंद मधील 
खेमावती नदीवरील ब्रिटिश कालीन जुना जीर्ण 
झालेला अरुंद पूल पूर्णतः नवीन बांधणेबाबत चे 
निवेदन लोणंद येथील माजी नगरसेवक हणमंत 
विनायकराव शेळके यांनी लोणंदकरांच्या वतीने 
तसेच या रस्त्यावरून ये जा करणाच्या सर्वसामान्य 
नागरिकांच्या वतीने राष्ट्रीय राजमार्ग प्राधिकरण 
पुणे ऑफिसचे अधिकारी फुटाणे यांच्याकडे देण्यात 
आले. हे निवेदन देतेवेळी माजी जिल्हापरिषद 
अध्यक्ष संजीवराजे नाईक निंबाळकर यांनी सुद्धा या 

प्रश्नी संवाद साधला.
दिलेल्या निवेदनातून हणमंत शेळके यांनी असे 
म्हटलेले आहे की,गेली अनेक वर्षे या रस्त्याचे 
काम रखडले होते व हा रस्ता सार्वजनिक बांधकाम 
विभाग यांच्याकडे वर्ग होता, आता तोच रस्ता राष्ट्रीय 
महामार्ग (एन एच ए आय) विभागाकडे गेला आहे 
(सध्याचा राष्ट्रीय महामार्ग क्र. ९६५डीडी ) आता 
हा रस्ता चांगल्या प्रतीचा चौपदरीकरण रस्ता झाला 
आहे.याच रस्त्यावर लोणंद मध्ये खेमावती नदीवर 
ब्रिटिशकालीन जुना अरुंद, कमी उंचीचा पूल आहे.
आता हा पूल खूप जुना झाला असून तो धोकादायक 
बनला आहे. या रस्त्यावर लोणंद एमआयडीसी 
असल्यामुळे या रोडवर अवजड वाहनांची वाहतूक 

मोठ्या प्रमाणात आहे.तसेच हा रस्ता पुढे मुंबई- 
बंगलोर एनएच ४ ला देखील जोडला जातो. त्यामुळे 
अवजड वाहनांची व छोट्या चारचाकी गाड्यांची 
वाहतूक मोठ्या प्रमाणात आहे. या रस्त्यावर लोणंद 
एमआयडीसी पर्यंत अपघाताचे प्रमाण वाढले आहे 
व कित्येक निष्पाप लोकांना आपले प्राण गमवावे 
लागले आहेत.या रस्त्याच्या दुतर्फा मोठ्या प्रमाणात 
वसाहत वाढत चालली आहे. शाळेत जाणारी 
लहान मुले, गावात पायी चालत जाणारे स्त्री-पुरुष, 
जेष्ठ नागरिक यांना आपला जीव मुठीत धरून या 
रस्त्यावरून जावे लागते, रस्ता ओलांडावा लागतो. 
पुढे असेही म्हटलेले आहे की, त्यामुळे या पुलाचे 
काम हाय प्रायोरिटी वर करायला सांगण्यात यावे.

गेली अनेक वर्षे यासाठी आम्ही लोणंदकर पाठपुरावा 
करीत आहोत पण आजपर्यंत हे काम केले गेले 
नाही. जर एन एच ए आय ने हे काम येत्या पाच 
महिन्यामध्ये नाही केले तर आम्ही सर्व लोणंदकर 
रस्तारोको आंदोलन करू. त्यावेळी होणाऱ्या 
नुकसानीस सर्वतोपरी एन एच ए आय पुणे चे 
अधिकारी जबाबदार राहतील.असेही हणमंत शेळके 
यांनी म्हटले आहे.तसेच याच रस्त्यावर शिरवळ 
(पंढरपूर फाटा) ते अंदोरी गावापर्यंत ठिकठिकाणी 
डांबर रंबलर स्ट्रीपस तयार केलेले आहेत, मग 
लोणंद (शिरवळ चौक) ते लोणंद एमआयडीसी 
ते वाघोशी फाट्यापर्यंत का केले नाहीत??. असा 
सवाल ही उपस्थित केला आहे.

पूर्णा तालुक्यातील चुडावा पोलिस स्थानकाच्या 
हद्दीत चोऱ्या घरफोड्यांचे प्रमाण वाढले....!

रुपला पांढरी येथे चोरट्यांनी केलेल्या दोन घरफोड्यांमध्ये ९५ हजारांचा मुद्देमाल लंपास
आधुनिक केसरी न्यूज  

पूर्णा : तालुक्यातील चुडावा पोलिस 
स्थानकाच्या हद्दीत चोऱ्या/घरफोड्यांचे 
प्रमाण दिवसेंदिवस वाढत असल्याचे 
निदर्शनास येत असुन चुडावा पोलिस 
स्थानकाच्या हद्दीतील मौ.रूपला पांढरी 
येथे दि.२१ मार्च २०२३ रोजी मध्यरात्रीच्या 
सुमारास एकाच रात्रीत दोन घरफोड्या 
झाल्यामुळे परिसरात भितीचे वातावरण 
निर्माण झाले आहे.

या घटने संदर्भात चुडावा पोलिस 
सुत्रांकडून मिळालेल्या माहिती नुसार रुपला 
पांढरी येथील रहिवासी सिद्धार्थ दत्तराव 
नरवाडे यांच्या घरात दा.२१ मार्च २०२३ रोजी 
रात्रीच्या सुमारास काही अज्ञात चोरट्यांनी 

घराचा कडी कोंडा तोडून घरात प्रवेश करीत 
आलमारीचे लॉकर तोडून त्यातील सोने/
नगदी रक्कम आदी एकून ९५ हजार रुपयांचा 
मुद्देमाल पळवला या घटने संदर्भात आज्ञात 
चोरट्यां विरोधात चुडावा पोलिस स्थानकात 
बुधवार दि.२२ मार्च २०२३ रोजी तक्रार 
दाखल करण्यात आली आहे. 

तालुक्यातील रूपला पांढरी येथील राहणारे 
सिद्धार्थ दत्ताराम नरवाडे वय ३५ वर्ष हे जनाई 
सेमी इंग्लिश स्कूल हिवरा येथे शिक्षक म्हणून 
कार्यरत असून काही आज्ञात चोरट्याकडून 
त्यांच्या घराची दि २१ मार्च २०२३ रोजी 
अंदाजे रात्री १०:०० ते दि २२ मार्च २०२३ 
रोजी च्या रात्री ०२:०० वा दरम्यान त्यांच्या 
घरातील कपाटां मधील ५० रु च्या २०० नाेटा, 
२० रु च्या १०० नोटा , व ५०० रु च्या २६ 

नोटा असा एकून २५००० रु. नगदी व त्यांच्या 
आईचे सोन्याचे वापरते दागिने सेवनपीस ची 
एक पोत दहा ग्राम किंमती ५०००० रु. ची 
व कानात घालायचे सोन्याचे फुल चार ग्राम 
किमती २००००. चे असा एकून ९५,००० 
रु. चा माल  अज्ञात चोरटयाने घराची कडी 
कोडा तोडून घरात प्रवेश करुन माल चोरुन 
नेला आहे तर त्यांच्या घरा शेजारी असलेल्या  
राहणारी माझ्या भावकीतील सुमनबाई 
संभाजी नरवाडे हिचा घरी सुदधा सकाळी ०५ 
: ०० वाजता चोरी  झाल्याचे सुमनबाई यांनी 
सांगितले गेले या दोन्ही घराच्या चोरी झालेल्या 
अज्ञात चोरट्यां विरोधात चुडावा पोलीस 
स्थानकात फिर्याद दाखल करण्यात आली 
असून या आज्ञात चोरट्या चुडावा पोलीस 
प्रशासना कडून तपास सुरू आहे.

काँग्रेस ओबीसी जिल्हा  
सरचिटणीस पदी बी. आर. पांचाळ

भोकर  : ओबीसी चळवळीच्या 
माध्यमातून विविध प्रश्नांसाठी काम 
करणारे, सामाजिक कार्यकर्ते बी. आर. 
पांचाळ यांची जिल्हा काँग्रेस ओबीसी 
विभागाच्या जिल्हा सरचिटणीस पदी 
निवड करण्यात आली आहे.

माजी मुख्यमंत्री अशोक चव्हाण, 
प्रदेश काँग्रेस ओबीसी विभागाचे अध्यक्ष 
भानुदास माळी यांच्या आदेशानुसार 
प्रदेश काँग्रेस ओबीसी विभागाचे महाराष्ट्र 
उपाध्यक्ष एड. जे. पी. पाटील, जिल्हा 
काँग्रेस कमिटीचे अध्यक्ष गोविंद शिंदे 
नागेलिकर, काँग्रेस ओबीसी विभागाचे 
जिल्हाध्यक्ष रोहिदास जाधव यांच्या 
मार्गदर्शनानुसार भोकर येथील ओबीसी 
चळवळीचे ज्येष्ठ कार्यकर्ते पत्रकार बी. 

आर. पांचाळ यांची नांदेड जिल्हा काँग्रेस 
कमिटी ओबीसी विभागाच्या जिल्हा 
सरचिटणीस पदी नियुक्ती करण्यात 
आली. 

नांदेड येथे घेण्यात आलेल्या 
कार्यक्रमात माजी मंत्री डी.पी. सावंत, 
आमदार अमरनाथ राजूरकर, जिल्हाध्यक्ष 
गोविंद शिंदे नागेलीकर, डॉ. मीनलताई 
खतगावकर यांच्या हस्ते नियुक्तीपत्र 

देण्यात आले यावेळी महाराष्ट्र प्रदेश 
काँग्रेस ओबीसी विभागाचे उपाध्यक्ष ॲड. 
जे. पी. पाटील, जि. प. चे माजी सभापती 
संजय बेळगे, चेअरमन गणपतराव  
तिडके, राम भारती, विजय येवणकर, 
जिल्हा प्रवक्ते संतोष पांडागळे, डॉ.श्रवण 
रॉपणवाड, जिल्हाध्यक्ष रोहिदास जाधव, 
विजय देवडे, विनोद चव्हाण यांचे सह 
मान्यवरांची उपस्थिती होती.

डिजिटल ग्रंथालयात शहीद दिवस 
साजरा करण्यात आला..

घनसावंगी :  शासकीय डिजिटल ग्रंथालय घनसांगी येथे शहीद दिन साजरा 
करण्यात आला यावेळेस महाराष्ट्राचे लाडके शिवशाहीर अरविंद जी घोगरे 
यांनी भगतसिंग यांच्या प्रतिमेस पुष्पहार अर्पण केला सोबत राजेंद्र पगारे व 
वाचक वर्ग जयेश होसुरकर विशाल  कोळे विशाल घायतडक अनिल पवार 
विष्णू दशरथे रोहन कोळे विशाल कोळ शुभम दांडगे शेख अलीम नंदू साबळे 
तुषार भुतेकर योगेश अधुळे लापसे नीता पाईकराव शिल्पा उमेश बालाजी भानुसे 
देवडे शुभम सपाटे इत्यादी वाचक हजर होते



अवती-भवती

महावीरमहावीर
घर संसार

सुमित
7620111118

रमेश जैन
(क्रॉकरी)

9860481142
7620111117

व्हॉट्सअपवर
ऑर्डरसाठी

9850017181

वितरण 
स्थितीसाठी

9021395308

घाऊक 
चौकशीसाठी

7620111118

www.mahavirbestprice.com                                sumitparakh73@gmail.com

S.P. रोड, चेलीपरुा, शहागजं, छत्रपती संभाजीनगर
प्लॉट क्रमांक A25, MIDC पोलिस स्टेशन समोर,  चिकलठाणा,  छत्रपती संभाजीनगर

शहरातील विश्वसनीय बिग सुपर मार्के ट

किराणा सुका मवेा मसाले क्रॉकरी

घरगतुी उपकरणे

प्लास्टिकच्या वस्तू स्टीलच्या वस्तू अॅल्युमिनियमच्या वस्तू 

साफ सफाईच े सर्व साहित्य आणि बरेच काही

राजेश जैन
7588348738

शहीद दिनी वैजापुरात रक्तदान 
करून शहिदांना अभिवादन

श्री क्षे त्र संगमेश्वर महादेव मंदिराच्या 
जीर्णोद्धाराचा पुजारी शिवभक्त 
रंगनाथ महाराज यांचा संकल्प  

 वाळूज ‍परिसरास सुरळीत 
वीजपुरवठ्यासाठी होणार पॉवर 

ट्रान्सफॉर्मरची क्षमतावाढ

समाजातील सामाजिकतेच्या अभावाला दूर 
करण्याचे काम राष्ट् रीय स्वयसेवक संघाचे  

आधुनिक केसरी न्यूज 

सोयगाव : पहूर येथील  चैत्र शुद्ध प्रतिपदा अर्थात 
गुढीपाडवा या साडेतीन मुहूर्तांपैकी एक असलेल्या   
शुभ मुहूर्तावर   देवळी आणि गोगडीया पवित्र नद्यांच्या 
संगमावर वसलेल्या  श्री क्षेत्र संगमेश्वर महादेव 
मंदिराचे आजन्म भिक्षा झोळी संकल्पक शिवभक्त 
रंगनाथ महाराज यांनी  शिवलिंगावर जलाभिषेक करून 
मंदिराच्या जिर्णोद्धाराचा संकल्प केला.     यापूर्वी 
देखील १९९१ मध्ये त्यांनी ४२ दिवस मौनव्रत अनुष्ठान 
करून या मंदिराची लोकसहभागातून उभारणी केलेली 
आहे या  मंदिराचा परिसर काळ्या मातीचा असल्याने 
कालौघात  मंदिराच्या भिंती खचल्या असल्याने 
या मंदिराचा पुनर्जिर्णोद्धाराचा संकल्प त्यांनी आज 
गुढीपाडव्याच्या शुभ-परर्वावर केला आहे . याप्रसंगी 
जवान सिंग राजपूत प्रदीप काकडे यांच्या हस्ते सपत्नीक 
पूजन करण्यात आले . यावेळी शिवभक्त निळकंठ 
महाराज , सखाराम क्षीरसागर , चंद्रकांत सोनार  , 
दिपक बनकर आदी  भाविक उपस्थित होते.  

आधुनिक केसरी न्यूज 

औरंगाबाद : वाळूज परिसरातील ग्राहकांच्या विजेच्या वाढत्या 
मागणीची पूर्तता करण्यासाठी महापारेषणच्या एमआयडीसी एल 
सेक्टरमधील 132 केव्‍ही उपकेंद्रातील पॉवर ट्रान्सफॉर्मरची 
क्षमतावाढ करण्यात येणार आहे. 24 ते 26 मार्च असे तीन दिवस 
चालणाऱ्या कामासाठी ग्राहकांना पर्यायी व्यवस्थेतून वीजपुरवठा 
केला जाणार आहे. तथापि, आपात्कालिन ‍परिस्थितीत भारनियमन 
करण्याची गरज पडल्यास नागरिकांनी सहकार्य करावे, असे 
आवाहन महावितरण व महापारेषणने केले आहे.

वाळूज परिसरातील ग्राहकांच्या विजेची मागणी दिवसेंदिवस 
वाढत आहे. मात्र महापारेषणच्या 132 केव्ही उपकेंद्रातील 
सध्याच्या 50 एमव्हीए क्षमतेच्या पॉवर ट्रान्सफॉर्मरची क्षमता कमी 
पडत आहे. त्यामुळे या पॉवर ट्रान्सफॉर्मरची क्षमता वाढवून ती 80 
एमव्हीए करण्याचे नियोजन यापूर्वीच करण्यात आलेले आहे मात्र 
उन्हाळ्याचे दिवस लक्षात घेता हे काम तातडीने करणे गरजेचे 
आहे. त्यामुळे 24 ते 26 मार्च (शुक्रवार ते रविवार) असे तीन 
दिवस हे काम करण्यात येणार आहे. या उपकेंद्रावरील 33 केव्ही 
लिंबेजळगाव व 33 केव्ही रांजणगाव पोळ या उपकेंद्रातील भार 
132 केव्ही गंगापूर उपकेंद्रावरील 33 केव्ही वीर गुर्जर वाहिनीवर 
वळवण्यात येत आहे. पर्यायी व्यवस्थेतून वीजपुरवठा करण्याचे 
नियोजन करण्यात आले आहे. तरीही या दरम्यान आपात्कालिन 
‍परिस्थितीत भारनियमन करण्याची गरज पडल्यास नागरिकांनी 
सहकार्य करावे, असे आवाहन महावितरण व महापारेषणने केले 
आहे. पॉवर ट्रान्सफॉर्मरच्या क्षमतावाढीनंतर या भागास सुरळीत व 
दर्जेदार वीजपुरवठा करण्यास मदत होणार आहे.

आधुनिक केसरी न्यूज 

वैजापूर  : आज संपूर्ण देशातील 
समाजात समाजीकतेचा अभाव वाढत 
आहे,माणुसकी,मानवता,नैतिकता, 
राष्ट्रीयता,बंधुता या बाबी समाजातून 
झपाट्याने लोप पावत आहेत, माणसं 
माणसांपासून दुरावत आहेत, देशाच्या 
अखंडतेच्या दृष्टीने हे योग्य नाही 
या सर्व बाबी सावरून समाजाला 
विधायक,व रचनात्मक दिशा देण्याचे 
कार्य राष्ट्रीय स्वयंसेवक वर्गाचे आहे, हे 
कार्य त्यांनी प्रामाणिकपणे करावे असे 
वक्तव्य छत्रपती संभाजीनगर राष्ट्रीय 
स्वयंसेवक संघ विभाग कार्यकारिणी 

सदस्य डॉ,दिवाकरराव कुलकर्णी यांनी  
बुधवार(ता,२२)रोजी येथील संत 
तुकाराम महाराज सभागृहात केले,राष्ट्रीय 
स्वयंसेवक संघ  वैजापूर नगर

यांच्या द्वारे गुढी पाडवा-म्हणजे 
वर्ष प्रतिपदा उत्सव निमित्त आयोजित 
कार्यक्रमात डॉ,कुलकर्णी बोलत 
होते,ते पुढे म्हणाले की, अखंड 
भारताचे स्वप्न लवकरच पूर्ण होईल,  
संघ संस्थापक डॉ,हेडगेवार यांच्या 
स्मृतींना आठवत ते म्हणाले की,संघाचे 
कार्य सुसंस्कार करण्याचे आहे, या 
साठी समाजातील समस्या ,प्रश्न 
सोडवण्यासाठी स्वयंसेवकानी स्वतः 
ला झोकून द्यावे,असेही ते म्हणाले,नगर 

संघचालक अतुल जाधव ,संजय वाणी 
यांची व्यासपीठावर प्रमुख उपस्थिती 
होती,या प्रसंगी जेष्ठ नागरिक उत्तमराव 
साळुंके, समाजसेवक धोंडीरामसिंह 
राजपूत, जीवन राजपूत,माजी सौनिक 
विजयसिंह राजपूत,नगरसेवक गणेश 
खैरे,सुनील घोलप,बी,बी,थोरात, गोविंद 
दाभाडे,घनश्याम आसर,ऍड,मनोज 
दिवाकर,सोनू राजपूत,निलेश 
पारख,काशिनाथ भावसार,बापू गावडे

 यांच्या सह नागरिक, स्वयंसेवक 
मोठया संखेने उपस्थित होते(फोटो 
कॅप्शन-गुढी पाडवा निमित्त राष्ट्रीय 
स्वयंसेवक संघ कार्यक्रमात उपस्थिताना 
संबोधित करतांना डॉ, कुलकर्णी)

आधुनिक केसरी न्यूज 

वैजापूर : शहीद भगतसिंग 
संधू,शहीद सुखदेवसिंग थापर,शहीद 
शिवराम हरी राजगुरू या 
क्रांतिवीरांना२३मार्च१९३१ रोजी जुलमी 
ब्रिटिश राजवटीने फाशी दिली,म्हणून 
दरवर्षी२३मार्च हा दिन शहीद 
दिनअसतो या  निमित्त या क्रांतिवीरांना 
अभिवाद करतात,गेल्या१६वर्षांपासून 
वैजापुरात  या शहिदाना राष्ट्रीय 
भ्रष्टाचार विरोधी जनशक्ती व शिवराणा 
विचार मंच  यांच्या वतीने अभिवादन 
करतात,गुरुवार(ता,२३)रोजी  येथील 
जुन्या बस स्टँडवर रक्तदान शिबीर 
आयोजित करून या क्रांतिवीरांना 
अभिवादन करण्यात आले,आयोजक

रियाज खान पठाण व सतपाल 
शिवदत्तसिंह राजपूत यांनी रक्तदान 
करून अभिवादन केले,या समयी 

व्याख्याते जेष्ठ समाजसेवक 
धोंडीरामसिंह राजपूत, नगराध्यक्ष 
शिल्पाताई परदेशी,सहायक पोलिस 
अधिक्षिका  महक स्वामी यानी  या 
क्रांती वीरांच्या कार्याविषयी माहिती 
देऊन त्यांच्या राष्ट्रीय व मातृभूमी 
कार्याला अभिवादन करून संबोधित 
केले,शिवराणा विचारमंच चे 
अध्यक्ष राजेंद्रसिंह (शिवदत्तसिंह)
राजपुत,दिलीपसिंह राजपूत,राष्ट्रीय 
समिती चे रियाज खान,साहिल बॅटरी 
ग्रुप चे साबेर सय्यद,शेरुभाई मोमीन 
(येवला),काझी सलीम,शेख शाकेर 
(येवला), नगरसेवक राजुसिंह 
राजपूत,मर्चंट बँक चेअरमन विशाल 
संचेती, सेवानिवृत्त गटशिक्षण अधिकारी 
धोंडीराम ध राजपूत, संदीप राजपूत 
उपस्थित होते.

छत्रपती संभाजीनगर प्रतिनिधी गोकुळसिग राजपूत

पौष्टिक तृणधान्य पिकाची लागवड करण्याचे 
कृषी सहाय्यक विजयसिंह निकुंभ यांचे आवाहन

आधुनिक केसरी न्यूज 

सोयगाव  : सोयगाव भारतीय कृषि संस्कृतीचा 
अनिवार्य घटक असलेल्या तृणधान्याला जागतिक 
महत्त्व प्राप्त झाले आहे. त्यामुळे शेतकऱ्यांनी 
पौष्टिक तृणधान्य पिकांच्या लागवडीसाठी पुढाकार 
घ्यावा, असे कृषी सहाय्यक विजयसिंह राजपूत 
यांच्या कडून आवाहन करण्यात आले आहे.

संयुक्त राष्ट्र संघाने २०२३ हे वर्ष जागतिक 
तृणधान्य वर्ष म्हणून घोषित केले आहे. भारताने 
यासंबंधीचा ठराव मांडला होता. यापूर्वी देखील 
कृषी शास्त्रज्ञ एम. एस. स्वामिनाथन यांनी 
तृणधान्याला पौष्टिक धान्य संबोधून अन्नधान्य 
सुरक्षा कायद्यामध्ये तृणधान्याचा समावेश करण्याचा 
सल्ला दिला आहे, देशात नाचणी, ज्वारी, बाजरी 
ही मुख्य तृणधान्य उत्पादित होतात.तृणधान्य 
आरोग्यासाठी फायदेशीर आहे. या पिकांमध्ये सर्व 
प्रकारची पौष्टिक गुणधर्म, खनिजे, जीवनसत्वे 

संतुलित आणि जास्त प्रमाणात आहेत. कमी 
ग्लायसेमिक इंडेक्स, उच्च कॅल्शियम, लोह, प्रथिने 
तसेच फायबर जास्त प्रमाणात असतात. त्यामुळेही 
पिके आरोग्याच्या दृष्टीने आणि भविष्यात मागणी 

असणारी आहेत.तृणधान्य वातावरणाशी सुसंगत 
आहे. तृणधान्य पिकांची वाढ कोरडवाहू जमिनीसह 
पर्जन्यवृष्टी असलेल्या परिस्थितीत सुद्धा होते. 
अगदी निकृष्ट दर्जाच्या मातीतही तृणधान्य घेता 

येतात. वातावरणात कार्बनडाय ऑक्साइड उत्सर्जित 
करण्याचे प्रमाण अत्यल्प आहे.

आयसीएआर संस्थेने तृणधान्य क्षेत्रातील 
संशोधनामध्ये विस्तृत काम केले आहे. 

संस्थेने अधिक उत्पन्न देणाऱ्या तृणधान्य 
वाणाचे मागील वर्षात देशाच्या विविध भागात 
वाटप केले आहे. कर्नाटकसह देशातील 
सर्वाधिक उत्पादन राज्याचे स्थान वरचे आहे. 
तृणधान्यांची आता शहरी ग्राहकांमध्ये प्राधान्य 
दिले जाणार आहे. तृणधान्याचे योग्य उत्पादन 
घेऊन आर्थिक उत्पन्न वाढवत येते. अजूनही 
आपल्या देशाची खरेदी प्रणाली तांदूळ आणि 
गहू या पिकावरच लक्ष केंद्रीत करीत आहे कमी 
कलावधी, कमी पाणी आणि हलक्या जमिनीत 
येणारे लघू तृणधान्य पिकामधील शेतकऱ्यांच्या 
दृष्टीने फायदेशीर ठरणारे आहे लघु तृणधान्य 
पिकांमधील नाचणी, राळा, कुटकी, वरई, सावा, 
भगर, कोद्रा, कोदो मध्ये प्रथिने, चरबीयुक्त 
पदार्थ, पिष्टमय पदार्थ, तंतुमय पदार्थ, ऊर्जा 
विपुल प्रमाणात असल्याने पौष्टिक तृणधान्य 
पिके घ्यावेत, असे आवाहन विजयसिंह निकुंभ 
कृषी विभाग सोयगाव यांनी केले आहे.

गुप्तरोगाबाबत 
काहीही लपवू नका

या अशा अडचणी असतात ज्या कोणाला सांगता येत नाहीत व न 
सांगितल्याने त्या वाढत जातात पण काळजी करू नका डॉक्टरपासून 
काहीही लपवू नये, ते आपले सर्व प्रश्न सहज सोडवितात. डॉ. शेख 

आजपर्यंत 200 पेक्षा अधिक पुरस्काराने सन्मानित, प्रचंड अनुभवी व 
अत्यंत माफक खर्चात इलाज करतात, आजपर्यंत लाखों पेशंटनी याचा 
अनुभव घेतलाय, आपली माहिती अत्यंत गुप्त ठेवली जाते, आयुर्वेदाने 

सर्व रोग नष्ट होतात, (रविवारी मोफत तपासणी). 
आपल्या सर्व चिंताचा एकमेव उपाय म्हणजे डॉ. शेख यांचे नवजीवन 

आयुर्वेदीक डीस्पेंसरी. आजच भेट द्या व खात्री करा. 

महाल्बदा येथे पत्नीची विष प्राशन करून तर 
पतीची गळफास घेऊन आत्महत्या

आधुनिक केसरी न्यूज 

गोकुळसिंग राजपूत 

सोयगाव : सोयगाव तालुक्यातील 
पिंपळवाडी येथून हाकेच्या अंतरावर 
असलेल्या महाल्बदा गावात पत्नीने विष 
प्राशन करून तर पतीने गळफास घेऊन 
आत्महत्याची घडली घटना शेतात 
पिकांची राखण करण्यासाठी गेलेल्या 
पतीने गळफास घेऊन, तर पत्नीने विष 
प्राशन करून आत्महत्या केल्याची 
घटना महाल्दा येथे घडली आहे. या 
दांपत्याने आत्महत्या का केली हे अद्याप 
स्पष्ट झाले नाही. या घटनेची माहिती 
मिळताच सपोनि भरत मोरे फर्दापूर 
घटनास्थळी दाखल झाले आणि या 
घटनेची फर्दापूर पोलिस ठाण्यात नोंद 
करण्यात आली आहे. 

संदीप शालिग्राम आळेकर वय 
३२ व लता संदीप आळेकर २८ 
असे आत्महत्या करणाऱ्या दांपत्याचे 
नाव आहे.संदीप आळेकर व लता 
आळेकर हे दोघे पती-पत्नी त्यांच्या 
महाल्वदा शिवारातील गट नं. ८९/८२ 
मधील शेतात रात्री मका पिकाची 
राखण करण्यासाठी दररोज जात होते. 
दरम्यान,दि.२२/३/२३ बुधवारी रोजी 
सकाळी उशिरापर्यंत मुलगा व सून 
शेतातून घरी का परतले नाही म्हणून 

संदीपचे वडील शालिग्राम आळेकर हे 
त्यांना पाहण्यासाठी शेतात गेले असता 
शेतातील मचानला संदीपआळेकरने 
गळफास घेतलेला, तर सून लता 
आळेकर हिने मचानवर असलेल्या 
बाजेवर विष प्राशन केलेल्या अवस्थेत 
आढळून आली. 

याची माहिती दिल्यानंतर फर्दापूर 
ठाण्याचे सहायक पोलिस निरीक्षक भारत 
मोरे, पो.ना. नीलेश लोखंडे, मिरखॉ 
तडवी यांच्यासह पोलिस घटनास्थळी 
दाखल झाले. त्यांनी पंचनामा करून 
सावळदबारा येथील रुग्णालयात दोघांना 
हलवले. यावेळी वैद्यकीय अधिकारी 
डॉ व्ही.पी.राजपूत डॉक्टरांनी त्यांना मृत 
घोषित केले. दोघांनी आत्महत्या नेमकी 
कशामुळे केली याचे कारण अद्याप 
स्पष्ट झाले नाही. फर्दापूर ठाण्यात 
आकस्मिक मृत्यूची नोंद करण्यात आली 
असून पुढील तपास सपोनि भरत मोरे 
फर्दापूर यांच्या मार्गदर्शनाखाली पोलिस  
करत आहेत.

जायंट्स ग्रु पच्या अध्यक्षपदी दिनेश अंभोरे  तर सचिव पदी राजाभाऊ वायाळ यांची निवड
आधुनिक केसरी न्यूज 

खुलताबाद  : जायंट्स वेलफेअर 
फाउंडेशन, फेडरेशन २ ब संचलित 
फेडरेशन अध्यक्ष राजेंद्र चव्हाण यांच्या 
अध्यक्षतेखाली झालेल्या बैठकीत 
जायंट्स ग्रुप ऑफ खुलताबाद च्या 
अध्यक्ष पदी दिनेश अंभोरे , सचिव पदी 
राजाभाऊ वायाळ तर श्रीहरी जाधव 
यांची कोषाध्यक्ष पदी सर्वानुमते निवड 
करण्यात आली. तसेच उपाध्यक्ष सतिश 
कोळी आणि संतोष ठेंगडे  यांची निवड 

करण्यात आली.   याप्रसंगी फेडरेशन 
अध्यक्ष राजेंद्र चव्हाण, फेडरेशन 

कोषाध्यक्ष दिनेश सावजी, फेडरेशन 
ऑफिसर सुनिल मरकड, विद्यमान 

अध्यक्ष जफरखान पठाण, माजी अध्यक्ष 
नवनाथ बारगळ,गणेश दाभाडे, संदेश 
केरे,  डॉ. माधव गायके, ज्ञानेश्वर 
पवार, सतिश कोळी, बी. दामोधर, 
कल्याण भदगले, गोरख बारगळ, अनिल 
भालेराव, डॉ.शैलेंद्र भणगे, मच्छिंद्र 
घोरपडे, सुजय खरोटे, अजहर शेख, 
रविंद्र अष्टेकर, राहुल गावित, संजय तुपे, 
आदींची उपस्थिती होती. यावेळी नूतन 
अध्यक्ष दिनेश अंभोरे यांचा आणि उर्वरित 
पदाधिकारी यांचा सत्कार करून शुभेच्छा 
देण्यात आल्या.

आधुनिक केसरी न्यूज 

लातूर : येथील दयानंद वाणिज्य 
महाविद्यालयात 16 मार्च ते 21 मार्च 2023 या 
दरम्यान प्राध्यापकांसाठी टीचर्स ओरिएंटेशन प्रोग्राम 
(टॉप) चे आयोजन करण्यात आले आहे. या 
उद्बोधन कार्यक्रमाचे उद्घाटन 16 मार्च रोजी 
करण्यात आले. या माध्यमातून प्राध्यापकांना 
विविध विषयांवर मार्गदर्शन केले जाते आहे. 
समारोप कार्यक्रमात प्राचार्य डॉ. जयप्रकाश दरगड 
यांनी शिक्षकांच्या सामाजिक जबाबदाऱ्या या विषयी 
मार्गदर्शन केले. यावेळी बोलताना ते म्हणाले, 
शिक्षक हा समाजाचा आरसा असून, शिक्षक पिढी 
घडविण्याचे काम करीत असतो.

उद्घाटन आणि कार्यक्रमाच्या अध्यक्षस्थानी 
प्रभारी प्राचार्य डॉ.राजाराम पवार यांच्या हस्ते 
झाले. या उद्बोधन कार्यक्रमाच्या पहिल्या दिवशी 
प्रोफेसर डॉ.ब्रिजमोहन दायमा यांनी प्राध्यापकांना 
मार्गदर्शन केले. यावेळी मंचावर नॅक समन्वयक 

डॉ.बाळासाहेब चव्हाण, गोविंदलाल कन्हैयालाल 
जोशी (रात्रीचे) वाणिज्य महाविद्यालयाच्या प्रभारी 
प्राचार्या डॉ.सुजाता चव्हाण, एनईपी समन्वयक 
डॉ.ब्रिजमोहन दायमा, अंतर्गत गुणवत्ता हमी 
कक्षाचे समन्वयक डॉ.बालाजी कांबळे यांची प्रमुख 
उपस्थिती होती. पहिल्या दिवशी डॉ.ब्रिजमोहन 
दायमा यांनी 'वोयेज ऑफ नॅक 2019 ते 
2024' या विषयावर मार्गदर्शन केले. दुसऱ्या 
दिवशी दयानंद विज्ञान महाविद्यालयातील नॅक 
समन्वयक डॉ.रवी सोळुंके यांनी 'टीचर्स विथ 
इथिक्स अँड व्हॅल्युज' या विषयावर मार्गदर्शन 
केले. यानंतर अभिनव अध्यापक महाविद्यालयाचे 
प्राचार्य डॉ.सुधाकर कुलकर्णी आणि गोविंदलाल 
कन्हैय्यालाल जोशी महाविद्यालयाच्या प्रा.नयन 
भादूले-राजमाने यांनी मार्गदर्शन केले.

पहिल्या दिवशीच्या सत्राचे सूत्रसंचालन प्रा.
शैलजा चिकटे यांनी केले तर दुसऱ्या दिवसाच्या 
सत्राचे सूत्रसंचालन प्रा.अनुजा कांबळे यांनी केले. 
आभार प्रदर्शन अनुक्रमे प्रा.दीपिका मुंदडा आणि 

प्रा.श्रावण बनसोडे यांनी केले. पाहुण्यांचा परिचय 
प्रा.लता जाधव यांनी करून दिला. शेवटच्या 
समारोप सत्राचे सूत्रसंचालन डॉ.आकांक्षा भांजी 
यांनी तर पाहुण्यांचा परिचय प्रा.निखिल व्यास 
यांनी करून दिला. शेवटी आभार डॉ.लक्ष्मीकांत 

सोनी यांनी मानले. याच कार्यक्रमात प्रा.डॉ.स्मिता 
भक्कड-बिदादा यांना पुरस्कार मिळाल्याबद्दल 
त्यांचा पाहुण्यांच्या हस्ते सत्कार करण्यात आला. 
प्रातिनिधिक स्वरूपात काही प्राध्यापकांना प्रमाणपत्र 
वितरित करण्यात आले. या उद्बोधन कार्यक्रमाच्या 

यशस्वी आयोजनासाठी डॉ.लक्ष्मीकांत सोनी, 
डॉ.आकांक्षा भांजी, प्रा.निकिता अग्रवाल, प्रा.
प्रेमसागर मुंदडा, प्रा.लता जाधव, प्रा.अनुजा 
कांबळे, प्रा.शैलजा चिकटे आदींसह प्राध्यापक 
आणि शिक्षकेतर कर्मचारी परिश्रम घेत आहेत.

शिक्षक हा समाजाचा आरसा : प्राचार्य डॉ. जयप्रकाश दरगड
'टॉप' माध्यमातून दयानंद वाणिज्य महाविद्यालयात प्राध्यापकांचे उद्बोधन

उचल परत मगितली म्हणून डेअरी चालकाच्या बोटाला चावा
आधुनिक केसरी न्यूज 

सांगोला  :  संगेवाडी ता. सांगोला येथील दूध 
डेअरी चालकाने एकास उचल व जनावरांच्या 
पेंढीची रक्कम परत मगितल्याच्या कारणावरून 
डेअरी चालकाच्या बोटाला चावा घेऊन जखमी 
करत, शिवीगाळ व दमदाटी केली असल्याची 
घटना घडली आहे. 

याप्रकरणी दिनांक २२ मार्च रोजी दूध डेअरी 
चालक विकास दत्तात्रय खंडागळे रा. संगेवाडी ता. 

सांगोला यांनी सांगोला पोलीसात विलास नारायण 
खंडागळे रा. संगेवाडी ता. सांगोला याच्या विरोधात 
फिर्याद दिली आहे. 

 याबाबत अधिक माहिती अशी की, फिर्यादी हे 
संगेवाडी येथील दुध डेअरी आहेत तसेच दुध डेअरीतच 
पेंढ विकतात. विलास खंडागळे यांनी फिर्यादी यांच्या 
दुध डेअरी दुध न घातल्यामुळे दिनांक २१ मार्च रोजी 
दहा वाजण्याच्या सुमारास फिर्यादी यांनी त्याच्या घरी 

जावून उचल व विकत घेतलेल्या पेंढचे सुमारे १० 
हजार रुपये मागितले.   तेव्हा फिर्यादी यांनी त्यास मला 
पैसाची गरज आहे. तु तुझे काहीही कर मला आजच पैसे 
पाहीजे, असे म्हणाले विलास खंडागळे यांनी फिर्यादी 
डाव्या हाताच्या अंगठ्याशेजारील बोटाला तोंडातील 
दाताने चावा घेतला. त्यानंतर त्याने तुला काय करायचे 
ते कर तुला पैस देत नाही, असे म्हणून शिवीगाळ व 
दमदाटी केली आहे, असे फिर्यादीत म्हंटले आहे.

संगेवाडी येथील धक्कादायक प्रकार


